
Доллар — 71,16

Евро — 75,66
Валютёйы аргъБоныхъёд Хурыскаст — 7,28

Хурныгуылд — 16,34Боны дёргъ — 09,06
Республикёйы гидрометцентр куыд хъусын кёны, афтёмёй абон, 30 декабры,

нё уардзён. Уёлдёфы температурё республикёйы — 8 — 13 градусы хъарм, Дзёу-
джыхъёуы — 10 — 12 градусы хъарм. 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

2023 азы 30 декабр — цыппурсы мёйы 30 бон, сабат Аргъ 10 сомы

Кёронмё ёрхёццё 2023 аз. Тагъд ёмхуызо-
нёй афёлдахдзыстём къёлиндары фёстаг
сыф ёмё уыцы 12 мёйы суыдзысты историйы
хай.
Ацы аз бирё цыдёртё бавзёрстам: зындзи-

нёдтё ёмё цины хъуыддёгтё, кёмдёрты-иу
фёхёрд стём, фёлё уёддёр уёлахизтё
дёр банкъардтам! Тынг бирё хъару, уды хъо-
мыс ёмё иудзинад нё бацагуырдта 2023 аз.
Нё размё цы ахсджиаг нысантё лёууынц,

уыдонёй иу у нё хёстонтён ёххуыс кёнын,
уёдё уёрёсейаг ног регионтё дёр ёййа-
фынц хъуагдзинёдтё. Уыцы бирёвёрсыг
куыстмё ёрбаиу ис ёнёхъён ёхсёнад.
Гуманитарон уёзёгтё, хъёугё техникё,
зёрдёхёлар ныхёстё — уыдёттё абон
тынг ахсджиаг сты, нё бёстёйы хъысмёт,
йё фидён лыггонд кём цёуынц, уым. 
Нё лёппутё алы бон дёр тох кёнынц, ёв-

дисынц, Уёрёсе хъомысджын, ёнёфёцудгё
бёстё кёй у, уый. Уыдис, у ёмё уыдзён!
Мён уырны, уёлахиз хёстёг кёй у, уый. Уый
сёрмагонд ёфсёддон операцийы уёлахиз нё
уыдзён, фёлё дунейы ног сконд. Дуне нал у
иувёрсыг, ныгуылёйнаг цалдёр бёстёйён
нал лёггад кёны. Цалынмё Уёрёсе, йё бирё-
национ адём сты, цалынмё мах нё бёстё-
йыл, нё традицитыл, нё историйыл ёнувыд
стём, уёдмё баззайдзыстём хъомысджын
тыхёй, дунейён уый ёнёбамбаргё нёй!
Алы бон дёр раззагдёр хаххыл цёуы ёнё-

басётгё тох, алы уёрёсейаг регионы, нё
республикёйы. Цы тёссагдзинёдтимё сём-
бёлдыстём, уыдёттё нё домынц ёмзёрдё-
дзинад, нысантыл кусгёйё фидар уёвын, ёп-
пёт тыхтё ёрёмбырд кёнын. Цы аз фёвёй-
йы, уый равдыста, мах аразын, хъуыддёгтё
царды уадзын зонём, нёдёр нё гёрёнтё
уромынц, нёдёр — экономикон цёлхдуртё.
Ацы аз мах райдыдтам курорт "Мамысон"-ы

арёзтадон куыстытё, "Алани парк"-ы тех-
никё фёлварён хуызы скусын кодтам. Се-
лекцион-мыггаджы центр байгом кодтам,
Уёрёсейы йын ёмбал нёй. Холлаг уадзыны
куыстуат нём фёзынд, дыргъцёхёрадётты
фёзуёттыл бафтыд. Уёдё кёсаг дарыны
хъуыддаг дёр ёнтысы. Цёрёнуёттё ёмё
фёндёгтё аразём, промышленнон куыст-
уёттён ёххуыс кёнём. Дыууё азы ём-
гъуыдмё бындуронёй сцалцёг кодтам скъола-
тё, дарддёр уыцы нысантыл кусдзыстём.
Республикёйы донёфсадыны хъуыддаг

нывыл кёнынмё бавнёлдтам, национ
проекттё ёмё паддзахадон программё-
тём гёсгё аразём фелсырон-акушерон
пункттё, спорткомплекстё, культу-
рёйы хёдзёрттё. Алцыдёр ёнцонёй
нё рауайы, фёлё иумё куы балёуу-
ём, уёд нё къухы алцыдёр
бафтдзён!
Ёмбёлттё! Ног, 2024 азы хёдраз-

мё мё фёнды уё алкёмён дёр
арфё ракёнын, ёнёниз ёмё
фёрнёйдзаг ут! Ног аз уын
ёрхёссёд фылдёр цины хъуыд-
дёгтё, стыр уёлахизты хи-
цёуттё ут! Ацы аз дидинёг
калгё аз куыд рауайа, ахём
амонд нё уёд. 
Ирыстоны адём! Рёсугъдёй

уыл сёмбёлёд 2024 аз!
Бёркад ёмё циндзинадёй
уё хёдзёрттё дзаг уёнт!
Нё бёстёйы сабырдзинад
куыд ралёууа! Бёрёгбо-
ны хорзёх уё уёд!

Сергей МЕНЯЙЛО,
Республикё Цёгат
Ирыстон-Аланийы 

Сёргълёууёг

ИРЫСТОНЫ ЗЫНАРГЪ 
ЦЁРДЖЫТЁ!

Ёрбахёццё нём кёны нё хёларзёрдё, ём-
хуызонёй кёй уарзём, уыцы бёрёгбон - Ног
аз!
Ныр уал традицитём гёсгё бавнёлдтам

ивгъуыд азёй хатдзёгтё кёнынмё, фидён-
мё нысантё ёвёрынмё, ёууёндём фидё-
ныл, ног ёнтыстытём ёнхъёлмё кёсём.
2023 аз йёхи равдыста уёлдай хуызы, дзаг
уыд зындзинёдтёй, тёссагдзинёдтёй. Рес-
публикё сё сёрты хызт ёппёт бёстёимё,
ногёй та равдыстам, иумё куы уём, уёд ныл
ничи ёмё ницы фёуёлахиз уыдзён!
Абон нё хёстонтё дарддёр хёцынц неона-

цисттимё, нё Фыдыбёстёйы сабыр фидёны
сёрыл тохы бацыдысты. Зёрдёбынёй арфё
кёнын нё бёстё хъахъхъёнджытён сё лёг-
дзинады тыххёй! Мах уё сёрыстыр стём
ёмё уём уёлахизимё хёдзёртты ёнхъёл-
мё кёсём! Бузныг бархионтён, волонтер-
тён, ёппёт хъуыддёгтыл зёрдёйё чи тых-
сы, уыцы адёмён! Иумёйагёй стыр бавёрён
хёссут уёлахизмё.
Тагъд нё къёсёртёй ёрбахиздзён 2024 аз.

Уырны мё, зынаргъ ёмзёххонтё, Ирысто-
ны, ёппёт Уёрёсейы иумёйаг ёнтыстыты
аз кёй суыдзён, уый. Кёд ёмё вазыгджын
уыд ацы аз, уёддёр мах фидёнмё кёсём
ныфсимё, нё тыхтыл ёууёндём, уырны нё,
дзёбёх ивддзинёдтё кёй ёрцёудзён, нё
бёллицтё кёй сёххёст уыдзысты, уый.
Ног азы хорзёх уё уёд, зынаргъ ёмзёххон-

тё! Ёнёниз, ёнтыстджын ёмё фёрнёйдзаг
ут!

ТУСКЪАТЫ Таймураз,
Республикё Цёгат 
Ирыстон-Аланийы

Парламенты Сёрдар

ЦЁГАТ ИРЫСТОНЫ КАДДЖЫН 
ЦЁРДЖЫТЁ! 

ЗЫНАРГЪ ЁМЗЁХХОНТЁ!

Ног аз нём ёрцыди — аивдзён нё цард,
Фароны мёстытыл  бандзарём цъёх арт.

Кувём ёмё нуазём, абузы нё цин,
Рог аууёттау сёфынц хахуыр ёмё хин.

Сой кёнём — ёрцёудзён Иры зёхмё сой,
Ног аз нын ёрхёсдзён фарн ёмё ёнцой.

Ферох уыдзён махёй рагон хъыгау хёст,
Хорз фёндтё кёндзыстём хорз куыстёй ёххёст.

Бонты хъармёй тайдзён халасау фыдёх,
Нал уардзён ызды-зёгъ, нал ёнкъуысдзён зёхх.

Ног Бон уёд ёртхурон Рухсы зёдтён барст.

Хурау уёд ёнёвгъау Иры бёстыл уарзт.

Скёнёд нё ёмдзёрин, сгуыхт ёмё фёрныг,

Уёд нё зёрдё арвау тыгъд ёмё ёрвыг.

Ног Бон, ратт мёнён дёр хорз хъуыддёгтён рад,

Уадз, кёнон мё сёрён рухс хъуыдытёй кад.

Курын ёз мёхицён иу хорзёх ёрмёст:

Ир, дё цин, дё хёрзтёй ма 'фсёдёд мё цёст!

Ногбоны 
бёллицтё

ДЖЫККАЙТЫ Шамил

Фембёлды архайджытён сё
сыгъдёгзёрдё фёллойы тыххёй
бузныг зёгъгёйё, Сергей Меняйло

куыд фёбёрёг кодта, аф-
тёмёй дзы ныфс ис, 2024

аз республикёйён
ёнтыстджындёр ёмё
фёрныгдёр кёй уы-

дзён, йё цёрджы-
тё дарддёр дёр

Фыдыбёстёйы
сёраппонд хъаз-

уатон куыст кёй
кёндзысты, уымёй.

— Кёронмё цы
аз ёрхёццё,
уымён раг-
а г ъ о м м ё
х а т д з ё г т ё
ныридёгён
скёнён ис.
Азы дёр-
гъы рес-
п у б л и -

кёйы цёр-
д ж ы т ё

сё фёллойё хъомысджындёр код-
той регионы экономикё, сё къухы
бафтыд хорз бёрёггёнёнтё. Мё
зёрдё дарын, фидён азы уыцы ён-
тыстытё ноджы ахадгёдёр кёй
фёуыдзысты, ууыл. Ног аз уе 'ппё-
тён дёр амонд ёмё бёркадхёс-
сёг уёд, — загъта республикёйы
разамонёг.
Уый фёстё Сергей Меняйло ём-

бырды архайджытён радта кадджын
хёрзиуджытё.
Афтё, нывгёнынады аивадмё

стыр бавёрёны тыххёй Уёрёсейы
Нывгёнджыты цёдисы уёнг Цёл-
лагты Викторён лёвёрд ёрцыд
майдан "Ирыстоны намысён".
Нывгёнынады аивадмё зынгё

бавёрёны тыххёй Уёрёсейы Ныв-
гёнджыты цёдисы уёнг Дзукъаты
Николайён лёвёрд ёрцыд кад-
джын ном "РЦИ-Аланийы адёмон
нывгёнёг".
Хицауады оргёнты бирёазон

сыгъдёгзёрдё куысты тыххёй кад-
джын ном "РЦИ-Аланийы паддза-
хадон граждайнаг службёйы сгуыхт
кусёг" лёвёрд ёрцыд Цёгат
Ирыстоны Хицауады Сёрдары хё-
дивёг Платы Альбинёйы секрета-
риаты референт Быгъдаты Эльви-
рёйён.
Ёнёнхъёлёджы уавёртё ма

'руадзыны хъуыддагмё стыр бавё-
рён ёмё алыхуызон фыдбылызты
фёстиуджытё аиуварс кёныны
куысты зёрдиагёй архайды тыххёй

кадджын ном "РЦИ-Аланийы
сгуыхт ирвёзынгёнёг" саккаг

кодтой Агурён-ирвёзынгёнён рес-
публикон службёйы ирвёзынгёнёг

Гуытъиаты Тамерланён.
Финансты къабазы рай-

рёзтмё стыр бавёрён
ёмё бирёазон сыгъдёг-

зёрдё куысты тыххёй кад-
джын ном "РЦИ-Аланийы сгуыхт

экономист" лёвёрд ёрцыд Дзёу-
джыхъёуы Ирыстойнаг муниципалон

зылды адёмы социалон хъахъхъё-
нынады управленийы сёйраг бух-
галтер Плиты Нателлёйён. 
Ахуырады къабазы сгуыхтдзинёд-

ты ёмё бирёазон ёнёзёрдёхудт
куысты тыххёй кадджын ном "РЦИ-
Аланийы ахуырады сгуыхт кусёг"
лёвёрд ёрцыд Цёгат Ирыстоны
Хетёгкаты Къостайы номыл пад-
дзахадон университеты ректор
Огъуаты Аланён, Цёгат Кавказы
хёххон-металлургон институты гео-
метри ёмё геодезийы кафедрёйы
хистёр ахуыргёнёг Гуыдиаты
Иринё ёмё Дзёуджыхъёуы
43-ём скъолайы директор Хъесаты
Аидёйён. 
Культурёйы къабазы сгуыхтдзи-

нёдтё ёмё бирёазон сыгъдёг-
зёрдё куысты тыххёй кадджын ном
"РЦИ-Аланийы культурёйы сгуыхт
кусёг" саккаг кодтой журнал
"Ирёф"-ы сёйраг редакторы хёди-
вёг Колыты Витали ёмё Уёрё-
сейы профессион литераторты цё-
дисы Цёгат Ирыстоны регионалон
хайад "Хёххон дымгё"-йы сёрдар
Тменаты Дзерассёйён.
Физикон культурё ёмё спорты

къабазы сгуыхтдзинёдты тыххёй
кадджын ном "РЦИ-Аланийы физи-
кон культурё ёмё спорты сгуыхт
кусёг" лёвёрд ёрцыд Дзёуджы-
хъёуы Промышленнон районы ад-
министрацийы разамонёджы хёди-
вёг Мамсыраты Альбертён. Уы-
мёй уёлдай, фыдыбёстёйаг фут-
болы рёзтмё стыр бавёрёны тых-
хёй кадджын ном "РЦИ-Аланийы
физикон культурё ёмё спорты
сгуыхт кусёг" саккаг кодтой футбо-
лон спортивон скъола "Спартак-Ала-
ния"-йы директоры хёдивёг
Дауиаты Зурабён. 
Арёзтадон къабазы сыгъдёгзёр-

дё куысты тыххёй РЦИ-Аланийы
Кады грамотё лёвёрд ёрцыд
ёнёххёст бёрндзинады ёх-
сёнад "Югэнергострой"-ы
генералон директор Хъулчиты
Николайён. 
Кёронбёттёны Сергей Ме-

няйло фембёлды архайджытён но-
джыдёр ма иу хатт арфё ракодта. 

КАЛМАНТЫ Аслан

Паддзахадон хёрзиуджытё ——
республикёйы райрёзтмё
стыр бавёрёны тыххёй

Ёхсызгон фембёлд

Ног азы къёсёрыл РЦИ-Аланийы Сёргълёууёг Сергей
МЕНЯЙЛО цы ёмбырд сарёзта, уырдём ёрбахуыдтой, Цёгат
Ирыстоны райрёзтмё стыр ёвёрён чи хёссы, йё ахадгё куыстёй
йёхицён ном чи кёны, уыцы адёмы стыр къорды.

Рёстёг ёцёг дугъон бёх у, мёнё-мёнё нё
къёсёртыл ёрбахиздзён Ног, 2024 аз ёмё
нын ёрбахёссёд бирё хёрзтё, зёрдёлхё-
нёнтё. Ныфс нё ис уымёй. Ёнхъёлмё йём
кёсём, фёлё уал хъуамё ивгъуыд азёй хат-
дзёгтё скёнём, нё размё цы нысантё
ёвёрдтам, уыдон царды куыд бантыстысты,
цы нё бахъыгдардта, цавёр тыхстдзинёдтимё
сёмбёлдыстём, уыдёттё бамбарём. Уымён
ёмё цард дёрддёр цёуы, знон нё къах цё-
уыл скъуырдтам, ууыл райсом цёмёй цёт-
тёйё сёмбёлём.

Махён, ома, редакцийён, нё сёйраг мёт газет-
фысджыты нымёцимё баст нёу, фёлё посты бастдзи-
над куыд кусы, уыимё. Цёмёдёр гёсгё йё комкоммё
хёстё хорз нал ёххёст кёны. Цал ёмё цал хъасты
нём ёрбацыд ацы аз! Пенсиисджыты тыхсын кёны, га-
зеттё сём постуарджытё афойнадыл кёй нё хёссынц,
уый. Нё бон цы у, уымёй архайём фарст алыг кёны-
ныл. Фёлё посты бастдзинадыл сахадын нё къухы не
‘фты…
Ацы ран хъуамё райхъуыса республикёйы разамын-

ды барджын ныхас, фёлё нёй. Уыдон газет куыд нё
кастысты, афтё нё кёсынц, цы зындзинёдтё ёййа-
фём, уыдёттёй дард сты. Нёхёдёг аззадыстём
тыхстдзинады уёлхъус. Нё газетыл рагёй дёр иузёр-
дион чи у, уыцы адёмы тыхст ёмбарём, хатыр сё ку-
рём. Посты бастдзинадён йё архайд йё раздёры гач-
чы сбадыныл нё зёрдё дарём… 
Бузныджы ныхёсты аккаг сты не ‘хсёнадон уац-

хёсджытё Фёрниаты Рая, Дзбойты Михал, Юрий
Петросов, Цёрукъаты Азё, Боциты Альбинё, Гёз-
заты Зёринё, Гёззаты Маргаритё, Къёбысты
Отар, Хёмыцаты Раман, Богазты Арсёмёг, Тедта-
ты Эльврик, Хъуысаты Асёхмёт, Къубалты Зинё,
Тедтаты Джульеттё, Бестауты Нанули, Хъарданты
Тимур, Луизё Касымова, Мёрзаты Сталин, хъёуты
ёмё горётты иннё цёрджытё…
Уайтагъд нём ёрбарвитынц сё хъуыдытё, сё фип-

паинёгтё, ёргомёй зёгъынц, сё зёрдётё сын цытё
тыхсын кёны, уыдёттё. Нё ивынц сё ахаст газетмё.
Уёдё нё цуры чи ёрбалёууы, газет пенсиисджытён
сёхи хардзёй чи рафыссы, уыцы арфёйаг адём дёр
нё рох не сты. Бузныг зёгъём Торчынты Хъазыбе-
гён, Фёндёгтыл ёдасёй цёуыны паддзахадон
инспекцийы разамонёг Моурауты Таймуразён. Газет
рафыссынёй нын зёрдё ёвёрдтой районты разамон-
джытё дёр. О, ёцёгдёр, ёхца нё фаг кёны, фёлё,
уёддёр, газет рагёй чи фыссы, йё рафыссын йё бон
кёмён нёу, уыдонмё фёкёсын ёмбёлы… Ахёмты
руаджы иннё аз "Рёстдзинад" фёхёццё уыдзён га-
зеткёсджытём, комкоммё — пенсиисджытём. Бёргё,
ахём удуёлдай адёймёгтё фылдёр куы уаид нё цу-
ры…
Нё бёстё цёмёйты цард, мах дёр ёппёт уыдёт-

тё ёвзёрстам. Уёрёсейы бахъуыд сёрмагонд ёф-
сёддон операцийы архайын, йё хуыздёр фырттё бар-
вёндонёй ацыдысты бёстёйы хёдбардзинад хъахъ-
хъёнынмё, нацистты, фашистты скуынёг кёнынмё.
Ёнцон хъуыддаг нёу, хъёбатырёй дзы мёлёт ссард-
той Ирыстоны хуыздёр фырттё. Зёрдёрыст фёкодтой
ёппёт адёмы…
Тагъд рёстёг сёрмагонд ёфсёддон операци куыд

ахицён уа, нё бёстё дзы уёлахизы хицау куыд разы-
на, уыцы хорздзинад курдзыстём Дунесфёлдисёгёй.
Цёмёй нё лёппутё сё хёдзёрттыл сёрёгасёй
сёмбёлой, цин ёрхёссой сё ныййарджытён, хиуёт-
тён. 
Республикё ёнёхъён аз куыд фёцард, уый ёв-

дыстам, газеткёсёг уыдта, каст ёрмёджытё. Ёнё-
зёгъгё нёй газет "Рёстдзинад"-ы юбилейы тыххёй
дёр. Нё газетыл 2023 азы 14 мартъийы сёххёст 100
азы. Нё къёсёрёй иу адёймаг, чиновничы номхёссёг
не ‘рбакаст, цы кусут, куыд кусут, цёмёй тыхсут, зёгъ-
гё, нё ничи бафарста. Хорз, газет нё кёсынц, фёлё
йё Ирыстоны цёрджыты иу хай кёсынц. Уыдоны цы
тыхсын кёны, уыдёттё сын уёддёр радзырдтаиккам.
Сёдё азы чи фёцард, уыцы газетён тёссаг у ёви
нёу, зын зёгъён у… Фёлё нё фарстытё ёнёдзуап-
пёй цёмён баззадысты…
Ёхсызгон хабар дёр банкъардтам декабры кёрон.

Систём сёйраг хёрзиуёджы хицау, уыцы ёхсызгон ха-
бар бантыст Хетёгкаты Къостайы номыл национ-наукон
культурон центры руаджы. Центр йё кёронбёттён
ёмбырдмё рахаста конкурсы уёлахиздзаутён
Къостайы орден раттыны фёндон. Газет "Рёст-
дзинад"-ы коллектив ссис номинаци "Литера-
турё"-йы уёлахиздзау. Къостайы орден махён
дзурёг у, зындзинёдтё ницёмё даргёйё, раст
фёндагыл кёй цёуём, уый тыххёй. Сымах дёр
нё циндзинадыл кёй бацин кёндзыстут, уый нё
уырны.
Газеткёсджытыл нё зёрдё дардзыстём, га-

зет, куыд хуыздёр, куыд растдёр у, афтё кён-
дзыстём. Ног, 2024 азы хорзёх уё уёд. Ёнё-
низдзинад, сабырдзинад, амонд ёмё фарн ёрхёс-
сёд Ирыстоны алы хёдзармё дёр!

БУТАТЫ Эльзё,
сёйраг редакторы хёдивёг

РФРФЕДАКТОРЫ ФАРС

ЗЗёёррддёё ддааррёёмм 
ггааззееттккёёссдджжыыттыылл 

"Зёххы ныв ёз дыууё афоны, дыууё
рёстёджы уарзын. Ёвзартёй быдыр цъёх
куы адары, уёд, стёй — тыллёг ёфснайёнты,
— зёгъы хъёууонхёдзарадон куыстуат "Хё-
лардзинад"-ы фёлтёрдджын зёхкусёг
БЕККУЫЗАРТЫ Алан. — Фёлё, зёрдёйён
уыцы ёхсызгон нывтё цёмёй фенай, уый тых-
хёй цас ёмё цас фыдёбон хъёуы. Хоры
сыгъзёрин кёритём фёндаг уёззау у, бирё
ахсджиаг фёзилёнтё дзы ис".

Ссёдз азы размё Алагиры районы хъёууонхёдзара-
дон къабазы фёзынд фермерон хёдзарад
"Хёлардзинад” ёмё ныртёккё ацы хёдзарад нымад у
раззагдёртимё. Ёрбынёттон раздёры совхоз "Комму-
нист"-ы зёххытыл. Байтыдтой-иу нартхор, мёнёу,
сойё. Азтё рацыд, 500 гектары сём ис хуымзёххытё
ёмё дзы байтауынц нартхор нёмыгён, ёндёр куль-
туртё дзы ёвзёр зайынц, зёххытё дурджын кёй сты,
уымё гёсгё. Сёйраг инженер Цыбырты Владимир
куыд зёгъы, афтёмёй сын хорз куыстён ис уавёртё,
ифтонг сты ёппёт зёхкусён техникёйё, уыимё — ны-
рыккон трактортё, комбайнтё, культиватортё, тауён-
тё.

— Хорёфснайёнты рёстёг нё уёлёмхасён бахъё-
уы ёрмёст уёзласён машинётё, — зёгъы Владимир.

— Ёрвылаз зёххытём хорз базилём, хъацёнтё сём

бахёссём, нё куыст аразём агротехникёйы домён-
тём гёсгё, — уалдзёгмё нём зёххы иу гёбаз дёр
ёнёхуымгондёй нё баззайы, — дзуры сёйраг агроном
Айларты Эльбрус. Йё ныхасмё гёсгё, нартхоры
хуымты бёркадёй разыйё баззадысты. Алы гектар дёр
хор радта 60-65 центнеры.
Нартхоры хауёццёгтё быдыры баззайынц, уымён

ёмё зёххы хъёздыгдзинадён пайда сты. Хорёфс-
найёнты рёстёг зынаргъ у куыстён бёзгё алы сахат
дёр ёмё дзы алагирёгтё хёдзардзинёй спайда код-
той.
Раппёлинаг куыст кёнынц механизатортё Гобаты

Эльбрус, Болататы Роберт, Дзиццойты Хадзыба-
тыр ёмё иннётё. Куысты фёзминаг сты, алцёмё
дёр хёрзарёхст. Фёлтёрдджын зёхкусджытё фида-
рёй зонынц — царды фидён ацы сойджын зёххы ис.
Ёнгом ёмё куыстхъом коллективы уёнгтёй алчи-

дёр зоны ёмё уарзы йё равзёрст дёсныйад. Бирё
азты фёлтёрддзинад, ёрдзы хорзёх, куысты аккаг
хорз уавёртё сын ёххуыс сты нысанмё тырнгёйё.
Быдырон станы зёхкусджытён ис райдзаст, хъарм

ёмё парахат бёстыхай. Хёрзад хёринаг сын цёттё
кёны Дзиццойты Рая. 
Сё фынгыл ёнёмёнгёй вёййы хъёрмхуыпп, фёл-

мён дзул, цёхджынтё, суанг ма мыд дёр цаимё. Алы
лыстёг хъуыддагмё дёр йё цёст дары куыстуаты ра-
замонёг Къадзаты Маринё.
Ёдёппётёй Алагиры районы хёдзарёдты нартхор

ёркарстой 8500 гектары фёзуатыл.

ГУГКАТЫ Жаннё

Уыимё, уыцы хёрзау-
дён акцийы архайынц Хи-
цауады Сёрдары хёдив-
джытё ёмё республикон
ведомствёты разамон-
джытё. Зёгъём, Сывёл-
лётты республикон

хёдзары хъомылгёнинёг-
тём лёвёрттимё ба-
цыдысты РЦИ-Аланийы
Хицауады Сёрдары хёди-
вёг Икъаты Русланбег
ёмё культурёйы министр
Фидараты Сослан. 

Ног азмё ма цы цалдёр
боны баззад, уыдоны дёр-
гъы хицаудзинады оргён-
ты минёвёрттё хёрзау-
дён балцытимё бабёрёг
кёндзысты ёнахъомты со-
циалон реабилитацийы

центр "Рёдау зёрдё",
хёдзар-интернат "Уды
хъармёй рёвдыд", хъо-
мыладон центр "Хуры тын"
ёмё иннё социалон ку-
сёндёттё. 
Алкёцы кусёндоны хъо-

мылгёнинёгтён дёр
бацёттё кодтой хиирхёф-
сён программётё. Уыи-
мё, алкёцы сывёллон
дёр райсдзён РЦИ-Ала-
нийы Сёргълёууёджы но-
мёй ногазон лёвар.

Уый тыххёй фехъусын
кодта Цёгат Ирыстоны
Сёргълёууёджы ёмё
Хицауады пресс-службё.

Нё уацхёссёг

"Ног азы ралёуды
агъоммё мах алкёддёр
фёархайём, фылдёр ау-
дын кёуыл хъёуы —  фыц-
цаджыдёр,  Фыдыбёс-
тёйы Стыр хёсты вете-
ранты, рынчын сабиты, би-
рёсывёллонджын ёмё
зын уавёры бахауёг би-

нонты сывёллётты, сёр-
магонд ёфсёддон опера-
цийы архайджытё ёмё
нё республикёйы фёзуа-
ты чи ис, уыцы ёфсёддон
хёйтты службёгёнёг
ёфсёддонты сабиты зёр-
дё барухс кёныныл, —
радзырдта партийы регио-

налон хайады нымёрдары
хёдивёг Едзойты Ма-
рат. — Ёппёт сывёллёт-
тё дёр тынг фенхъёлмё
кёсынц Ног азы ралёуд-
мё. Ёмё нын ёхсызгон у
уыдонён бёрёгбоны
зёрдёйыуаг балёвар кё-
нын".

Ёдёппётёй партион-
тё бёрёгбоны арфётё
ракёндзысты сёрмагонд
ёфсёддон операцийы ар-
хайджытё ёмё бархион-
ты 1800 сабийён.

САНАТЫ Альбинё  

Абон бирётё фёзёгъынц,
тыхст, зын уавёры ёмё за-
манты цёрём, зёгъгё.

Адёмён сё зёрдётё фёхъёбёр
сты, ёмё уый аххосёй фылдёр
хатт, нё алыварс чи ис, уыдонмё
аккаг цёстёнгас не ‘вдисём. Фё-
лё, ёвёццёгён, уый бынтон афтё
нёу, адёймагён йё туджы цы уа,
йё хёдзарёй цы 'гъдау ёмё уёз-
дандзинад рахёсса, уыцы хорз ми-
ниуджытё йын сёфт никуы уыдзыс-
ты.
Цёвиттон, ёрёджы Дзёуджы-

хъёумё хёдзары хъуыддёгты
фёдыл ацыдтён. Алагирёй мё ав-
тобус сласта Ирон театры размё
ёмё уым разылд фёстёмё. Рахыз-

тён, ёмё хёдтулгёйы абадон,
зёгъгё, бамбёрстон, мё чыссё ав-
тобусы кёй схауд, уый. Мё амон-
дён, гыццыл фалдёр цалдёр ёры-
гон нёлгоймаджы лёууыдысты, сё
уёлё мидхъуыддёгты кусджыты да-
рёс, афтёмёй ёмё уыдонмё ба-
цыдтён.

Мё уавёр мын куы бамбёрстой,
уёд мём сё иу дзуры, абад, зёгъ-
гё, мемё ёмё автобус баййафём.
Сбадтён, ёмё мё бахёццё кодта
Республикон клиникон рынчындоны
размё, Алагирмё автобустё кём
фёлёууынц, уырдём. Транспортыл
ёрзылд йёхёдёг, ёмё мын мёнё
мё чыссё 'рбахёссы!
Мё цинён ма

кёрон кём уыд! Куыд рабёрёг, аф-
тёмёй лёппу уыд хуымёллёггаг —
Ёлбегаты Хетёг. 
Фёстёмё мё ёрбаласта Ирон

театры размё. Цы ёрыгон фёсивё-
ды къорд дзы ныууагътам, уыдон
лёууыдысты уым. Иу мём дзы дзу-
ры, хёдтулгё дын баххуырстон,
зёгъгё, ёмё дё, кёдём хъёуы,
уырдём бахёццё кёндзён. Ёхца
дёр ма йын бафыста. Уый фёстё
уый ном ёмё мыггаг дёр базыдтон,
уый та уыд Пухаты Руслан Ёрыдо-
нёй.
Кёй зёгъын ёй хъёуы, никуы ма

ничи фесёфт, ёмё искуы хёццё
кодтаин мё хёдзармё. Ёмё мё
иуцасдёр рёстёджы фёстё ацы

цау ферох уыдаид. Фёлё мын
ацы фёсивёд цы кад скодтой,
цы ёххуыс бакодтой, уымён
рохгёнён нёй. Уый арфёйы
аккаг у!
Мё кёстёртё Хетёг ёмё

Руслан! Ног азы хорзёх уё
уёд, мё сёрёй уын ныллёг
кувын уе 'рхъуыдыдзинад ёмё
а дёйм а г у а р з о н д з и н а д ы
фёдыл! Ёнёнизёй уыл цё-
уёнт уё бёрёгбёттё, уё би-
нонтё ёнёмаст ёмё зёрдё-
рухсёй цёрёнт! Хуыцау уын
мё бёсты раарфё кёнёд!
Уёлдай бузныг зёгъын уё
ныййарджытён, ахём фёз-

минаг, зёрдёхёлар лёппуты
чи схъомыл кодта!

ДИАМБЕГТЫ 
Людмилё, 

Алагиры цёрёг

Сывёллётты хёдзары 
хъомылгёнинёгтыл 
баузёлыдысты

Иннё азты куыд вёййы, афтё та ныр дёр РЦИ-
Аланийы Фёллой ёмё социалон рёзты министрад
Ног азы агъоммё бацёттё кодта алыхуызон
хёрзаудён мадзёлттё бирёсывёллонджын ёмё
цыбыркъух бинонты кёстёртён, ёфсёддон служ-
бёгёнджыты сывёллёттён...

Акци

Фыссынц "Рёстдзинад"-мё

Ногбоны арфётё ёмё
лёвёрттё — сабитён

Ногбоны агъом-
мё ныр дыккаг аз
политикон парти
"Иугонд Уёрёсе"-
йы уёнгтё бабё-
рёг кёнынц сёр-
магонд ёфсёддон
операцийы архай-
джыты бинонты
ёмё сын сё саби-
тён байуарынц ад-
джын лёвёрттё.
Акцийы  архайынц
ёппёт къёпхёнты
депутаттё, "Иу-
гонд Уёрёсейы"-
йы разамонджытё
ёмё актив.

Фёзминаг кёстёртё

Хъёууон хёдзарад

Мё хуымгёнд —
мё фёллой

механизатор 
БЕККУЫЗАРТЫ Алан

Нё республикёйы Хицауады радон, ёмё
ацы азы кёронбёттён ёмбырд амыдта йё
Сёрдар ДЗАНАЙТЫ Барис.

Ивгъуыд азёй хатдзёгтё кёнгёйё, загъд уыдис,
паддзахадон программётё ёмё проекттё ёххёстгонд
цыдысты, национ проекттён сё 99 проценты сёххёст
кодтой. Арёзт ёмё цалцёггонд ёрцыдысты 220 объек-
ты, уыдонимё — 75 ахуырадон кусёндёттё, уыимё,
культурёйы 15 ёмё спортивон 10 объекты.
Ёрдз хъахъхъёныны ёмё фёндёгты арёзтады

фарстатём стыр ёргом здёхт цыдис. Конкурс "Чысыл
горётты райрёзт"-мё гёсгё Дигора ёмё Беслёны
фёзынд аивгонд 40 ёхсёнадон бынаты. Транспорты
реформёйён дихгонд ёрцыд 1,2 миллиард сомы, ёл-
хёд ёрцыд ног автобустё ёмё трамвайтё. Афтёмёй
лыггонд цёуы адёмён аккаг лёггад кёныны фарста.
Экономикё ёмё социалон объектты райрёзт, хъё-

ууонхёдзарадон къабазён ёххуыс ёмё ёндёр фар-
статыл иудадзыг куыст цыд афёдзы дёргъы.

— Мёздёджы ёмё Горётгёрон районты социалон-
экономикон райрёзты программё дёр ацы аз йё тыхы
бацыд. Уёлёмхасён фёрёзтё радих кодтам хъёууон
территориты райрёзтён, — загъта Хицауады Сёрдар.
Йё ныхасмё гёсгё, иннё аз аразын райдайдзысты
дыууё ног скъолайы, туризмы райрёзт ёмё "Мамы-
сон"-ы арёзтадыл куыст цёудзён дарддёр. Уыцы ном-
хыгъды сты Пульмонологийы центр ёмё Ногиры хид
дёр.
Инвестицион фондз проектён радих кёндзысты 65

миллиард сомы, ёппёт хъарутёй куы скусой, уёд дзы
7 мин адёймагён уыдзён куысты бынёттё.
Инвестицион советы уёнгтё схъёлёс кодтой ноджы

15 проектыл. Гранттё ёмё субсидиты хуызы амалхъом
адём райстой 3,5 миллиард сомы.

— Нё бёстёйы ёмё республикёйы  Хицауад нё
размё цы домёнтё ёвёры, уыдон ёххёстгонд цёу-
дзысты фидёны аз дёр, — загъта Дзанайты Барис.

ЦЁГЁРАТЫ Жаннё

Хицауады ёмбырд

Ивгъуыд азёй
хатдзёгтё

— Хуыцау. Стыр Хуыцау! Ёмбал кёмён
нёй, Цытджын Иунёг Хуыцау, табу дёхи-
цён!
Ирыстоны дын алчидёр Ногбоны ёхсё-

вы дё ном ардзён, ёмё сё кувинёгтё
дёуён ёхцон фёуёнт!
Ёппёт дуне рафёлдисёг дё, ёмё нё

дё хорзёх уёд!
Ды нё радтай цардмё ёмё нё царды

рёсугьд фёндёгтыл араз!
Дё быны хорздзинадёй цы ис, уыдо-

нёй Ирыстон, ирон адём дёр хайджын
куыд уой, уыцы арфё ракён!
О, Стыр Хуыцау! Бирё фылдёр дын дё

ном куывдты ёмё чындзёхсёвты куыд
арём, ахём цард ныл бафтау!
Де сконд зёдтё ёмё дауджыты хор-

зёх дёр нё уёд!
— Уё зёринбазыр Уастырджи, Хуы-

цауёй ирон адёммё, ирон адёмёй Хуы-
цаумё — дыууёрдём минёвар дё,

Хуыцаумё фёндаг дын уёгъд
у, ёмё-иу куырдиаты рё-
стёг йё хорздзинёдтёй ирон
адёмён ракур.

Ирон адёмыл ног азы
рёстырдём куыд аудай,

ахём амонд сё уёд!
Дё рахиз базыры бын сё кён!
Хуыцауы фыдёхёй сё хъахъ-

хъён!
Йё хорзёх сыл тау!
Ды роды гал кёныс, байраджы — бёх,

лёппуйы — лёг, нё кёстёртё де уазёг!
Фыдбылызёй, тыхгёнёгёй сё бахиз!
Бынаты дёр ёмё фёндагыл дёр —

кёддёриддёр дзёбёх куыд уой, уыцы
арфё сын дё цёст бауарзёд!
Уё зёлдагзачъе уёларвон Уастырджи,

зёхмё ирон адёммё Хуыцауы цурёй
ёртёхыс, ёмё де 'рбадён бынёттё алы
ран дёр кувёндёттё систы. Ирон адём-
мё цытджын дё, сёхи дыл фёдзёхсынц,
ёмё сё дё хорзёх уёд!
Лёгты дзуар дё ёмё Ирыстоны лёг-

хъуаг макуы ныууадз!
Хетёджы Уастырджи, Тымбылхъёды

дзуар, табу дёхицён!
Ирон адёмы Цёгатёй-Хуссарёй, хо-

хёй-быдырёй иу кёныс, фарн сыл ёф-
тауыс. Сё ныфс дё, нымдгёнгё дё бын-
мё кувынмё, курынмё цёуынц, ёмё сё
дё хорзёх уёд!

— Ног аз нём ёрбахёццё кёны, тагъд
нын Ногбон нё дуар ёрбахойдзён ёмё
нём фарны къах ёрбавёрдзён!
Ног аз бирё хёрзтимё ёрбацёуы

ёмё дзы Ирыстонён, ирон адёмён
дзаджджын хай куыд бакёна, ахём
амонд нё уёд!
Нё зёххыл сабырдзинад куыд ёрфи-

дар кёна!
Фыдбылызёй хызт куыд уём!
Адём кёрёдзимё ёхцайы цёстёй

ёмё топпы кёсёнёй куыд нал кё-
сой!
Се 'хсён хорз ракёныны ёнкъа-

рён куыд фётыхджындёр уа!
Ирыстон, ирон адём фыдохы цау-

тё, фыдбылызы хабёрттёй хызт
куыд уой!

— Хуыцаумё кувёг адём стём. Нё
хёхбёстё — зёдбадён, нё быдыртё —
бёркадбарён. Ирыстоны хохёй-
быдырёй цыдёриддёр зёд ёмё дуагён
кувёндон ис, табу уёхицён.
Ног азы ныл ёмзонд, ёнгомдзинад

бафтаут!
Мыггаг ёнгом ёмё сыхуарзонёй куыд

цёрём, ахём арфё ракёнут!
Алыхуызон адёмтимё у нё цард ёмё,

кёрёдзи куыд ёмбарём, ёмдзёринён
куыд бёззём, уымён ахъаз бакёнут!
Хёлардзинад нё алкёмён дёр йё

царды фётк куыд суа!
Уё сыгъдёг Мадызёд, Мады-Майрём,

моймёдзыд сылгоймёгтё уе 'вджид сты
ёмё сыл уё хорзёх таут!
Хъахъхъёнут сё!
Уё лёвар кёстёрты нымёц ирон

адёммё фылдёрёй-фылдёр куыд кёна!
Дзёбёхёй, сё ныййарджыты фёндиаг

куыд рёзой!
Царды хорздзинёдтёй рёвдыд

куыд уой, уыцы арфё ракёнут!
— Ныхыдзуар, къайады бардуаг
дё, ёмё нё чызджытё хорз
амёндтё куыд хёссой!
Сё мёйттимё, "а" ёмё "о"-йё

куыд цёрой!
— Нёлыдзуар, тырынтё ды гуырын

кёныс ёмё нё чындзытён фырттё фыл-
дёр куыд гуыра, уыцы фарны хъуыддаг
рауадз!
Ирыстон кёхцгёнёнты куывддон куыд

суа!
Нё нёлгоймаг фёсивёд азёй-азмё

бёзджындёр, тархъёды хуызён куыд
кёна!

— Урс, сыгъзёрин Аларды ёмё ёл-
хынцъёрфыг Рыны бардуаг, табу уёхи-
цён!
Ног азы нё сабитё — уе уазёг!
Зёхмё куы ёрцёут, уёд-иу нё, хъаз-

гё-худгёйё, ныууадзут!

Уе 'ргом нём макуы равдисут!
Уё чъылдыммё уём сыгъзёрин тё-

бёгъты кувдзыстём.
— Тхосты дзуар, табу дёхицён! Нё

бёстыл сабырдзинад рауадз!
Нё кёстёртё зындзинады макуы ба-

хауёнт! Тыхгёнёгёй сё бахиз!
Схёцын сё-иу куы бахъёуа, уёд та

сын тыхгёнёг тых ма арёд!
— Уёдё нё паддзахы хорзёх дёр уёд!
Ног азы цы уынаффётё хёсса, уыдон

нё зёрдёты фёндиаг куыд уой!
Хорзёй сё куыд ёххёст кёнём, ахём

фарн ёмё хъару нём уёд! Йемё нё
тыхы сёр макуы бахъёуёд!

— Ёвзёндаджы Уастырджи, табу дёхи-
цён!

Нё кёстёртё кёддёриддёр
фёндагыл сты ёмё амондджын
фёндёгтыл куыд цёуой, ахём ар-
фё сын ракён!

— Ёрджынарёджы Дзылат,
рёствёндаджы фарн дёумё ис.

Арыхъы Дурджын бёрзонды зёд,
Цыргъобауы дзуар, уёлдёфон фён-
дёгтё уё рёзты цёуынц, ёмё-иу

нё фёсивёд фёндараст куыд кёной!
Ёгас хёдзар куыд арой! Уый сын уё

цёст бауарзёд!
— О, Хоры Уацилла ёмё Фосы Фёлвё-

ра, табу уёхицён!
Ног азы нё гонтё ёмё уётёртё хо-

рёй ёмё фосёй дзаг куыд уой!
Куывдтё ёмё дзы чындзёхсёвтё

куыд кёнём, ахём фёрныгад нын рад-
тут!

— Касуты дзуар, табу дёхицён!
Уалдзёджы зёд дё ёмё, уал-

дзёджы цы куыстытё бакёнём,
уыдон не 'ппётён дёр фёззёджы
куывдты ёмё чындзёхсёвты хё-
ринаг фёуёнт!

— Реком ёмё Мыкалга-
быр, табу уёхицён!
Бёркад ёфтауёг стут,

ёмё ног азы нё бёркёд-
тё, Сидёны цёхгёрау, уё-
ле — исгё, бынёй — ахадгё
куыд уой!
Хорз хъуыддёгты сё

куыд хардз кёнём!
Бахъуыды сахат

нёхи къухы куыд
уой!
Агурын сё куыд

нё хъёуа, ахём
арфё ракёнут!

— Уёдё нё
Бынаты бард-
уаджы хорзёх
дёр уёд!
Ирыстоныл

армдарёг цы-
д ё р и д д ё р
зёдтё ёмё
дауджытё ис,
уыдон ыл ёдзух-
дёр аудёг куыд

уой, фарн ёмё йыл амонд куыд ёфтауой!
Нё бынат арфёйаг куыд уа!
Кёддёриддёр нё бынаты куывдтё

ёмё чындзёхсёвтё куыд кёнём!
— Наф, хёдзарвёндаджы зёд дё,

ёмё нё алкёй хёдзарвёндаг дёр фи-
дар куыд уа!
Хорз гуырдтё нём куыд хъомыл кёна!
Мыггагён нё, фёлё ёппёт Ирысто-

нён дёр кадгёнёг куыд уой!
Йё намыс ын уёлдёр куыд сисой!
— Сафа — бинонты ёнгомдзинады зёд,

Ёртхурон — Къонайы зёд, табу уёхицён!
Нё хёдзёртты уё алыварс цы бинон-

тё ис, уыдон кёрёдзийён уарзон куыд
уой!
Кёстёрёй, хистёрёй цардамонд сё

хай!
Нё алы хорз хъуыддёгтёй дёр нё

зёрдётё куыд рухс кёной!
Фёрнджын куыд уой!
Нё хёдзёрттё куывддон куыд уой! Уы-

цы арфётё нын ракёнут!
— Уёдё нё кувинёгтё Ногбонён барст

уёнт! Нё мысайнаг — ист, нё нывондаг
арфёйаг!

— Ныхасы Уастырджи, табу дёхицён!
Нё ныхёсты фарн ёмё амонд куыд уа!
Зёдтё ёмё дауджытём куыд хъуы-

сой!
Ёвзёргёнёджы куыд сёттой!
Уыцы арфё ракён!
— Цы зёд, цы дуаджы ном ссардтам,
кёнё скуывтам, се 'ппёты хорзёх дёр
уёд алы хёдзары дёр, ирон адёмы,

Ирыстоны!
— Афтё ма цы зёд, цы дуаг

зёгъдзён, мёнмё дёр куы ску-
ывтаиккой уёд сын ёз дёр фё-
ахъаз уыдаин, уыдонён дёр табу!

Уёдё нё омменгёнджыты
цёрёццаг хъёлёстё ёд-
зухдёр Ирыстоны арвы
бын куыд нёрой, ахём
амонд нё уёд! Чи ацахода,
уый цёрёнбон — бирё!

ЦГЪОЙТЫ Хазби

Академик 
Всеволод Миллер:

"Нёуёгбон, дыгуронау
та Анзисёр бёрёг кё-
нынц (ирёттё) раздёр
куыд загътон, афтёмёй
декабры фёстаг кёнё
уый размё майрёмбоны.
Гъе уымё гёсгё, ёрцё-
уы уырыссаг бёрёгбон
Колядёимё иу афон. Зё-
гъын хъёуы уый, ёмё
уый баст у зымёгон хур-
хётёнимё, чырыстон ди-
ны цыдёр тёвагимё.
Ацы бёрёгбонён йё ра-
гон ирон ном куыд уыд,
уый бёрёг нёу. Йё ны-
ры ном Нёуёгбон — нё-
уёг бон, ёвёццёгён,
цёуы рагчырыстон
заманёй, январёй
нымад ног азёй.
Уымён ёмё
зын зёгъён у,
ирётты рагфы-
дёлтём-иу ног
аз январёй рай-
дыдта, уый. 
Бёрёгбоны иуёй-иу

ёууёлтё йё тынг бёт-
тынц хурхётёнимё,
стёй уырыссаг бёрёг-
бон Колядёимё. Бёрёг-
боны ёхсёв сём нымад
у табуйагыл. Уёдмё ёф-
синтё сфыцынц алыхуы-
зон бирё уёливыхтё,
стёй адёмы, цёрёгой-
ты, алыхуызон дзаумётты
фёлгонцтё ёвдисёг
луаситё, ёрцёттё кё-
нынц хёдзаронтёгён-
джытён лёвёрттё. Хе-

тёгкаты Таймураз мын
куыд радзырдта, афтё-
мёй нарёгтё Ногбон
сбёрёг кёнынц афтё:
мёнёуы ссадёй сфы-
цынц иу егъау гуыдын, хо-
нынц ёй деда (гуырдзиа-
гау мад) ёмё бирё ён-
дёртё — чысылтё (лёп-
путё — лёппынтё), ис
сын алыхуызон кусён-
дзаумётты нёмттё: дзы-
выр, ёфсондз, похци
ёмё ёндёртё. Чысыл
чъиритё бахёрын кё-
нынц, бинонтёй хуым чи
кёндзён, уыдонён. Ёр-
цёттё кёнынц хёбиз-
джынтё — цыхтджын чъи-
ритё дёр, хонынц сё ба-
сылтё, стёй егъау уёли-
вых, хонынц ёй Ёртху-
рон. Ацы егъау гуыдын
хъуамё бахёрой бинон-
тё, искёмён дёттын дзы
нё фётчы. Уый хёссы
дзуар Ёртхуроны ном. 
Бёрёгбонмё цёттё-

гёнён куыстытё куы
фёвёййынц, ома, бёгё-
ныйё, арахъёй, хойра-
гёй, ёргёвст фысы фыд
фыхёй ёмё ёндёртё
фынгыл ёвёрд куы ёр-
цёуынц, уёд ёппёт би-
нонтё дёр къонайы алы-
варс ёрбамбырд вёй-
йынц. Нёлгоймёгтё ра-
бадынц ёхсёвёры фын-
гыл. Хёдзары хицау ёгъ-
дауыл дёргъвётин куывд
ракёны, уым ёппёт дёр
фёзёгъы, Ног азмё цё-
мё ёнхъёлмё кёсынц,
уыдон ёмё сё ракуры

Стыр Хуыцауёй, батабу
йём кёны, бузныг ын фё-
зёгъы, чи ацыд, уыцы азы
тыххёй, йё бинонтён кёд
хорзёй ницы фёци, уёд-
дёр. Зёрондёй ницы фе-
рох вёййы, йё бинонтён
ракуры, цёмёдёриддёр
ёнхъёлмё кёсынц, уы-
дон иууылдёр. Уымён
ёмё тынг ёууёндынц уы-
цы рёстёг, ома, афёдзы
райдайёны Хуыцау фёуа-
ры ног азы ёппёт хёрзтё
дёр. 
Ёхсёвёр куы ахицён

вёййы, уёддёр бинонтё
нё бахуыссынц, ёнхъёл-
мё фёкёсынц хёдзарон-
тёгёнджытём, сё арфё-
тём. Хъёуы ёппёт лёп-
путё ёмё ёрыгон фёл-
тёр чысыл къордтё-
къордтёй фёзилынц
заргё хёдзари-
хёдзар. Сё фылдё-
рыл вёййы "гамхудтё"
ёмё фёлдёхт кёр-
цытё, куы фёза-
рынц ёмё фёка-

фынц, уёд уый фёстё
сугсёттёнмё бацёуынц,
ёхсныфтё дзы ёрбам-
бырд кёнынц ёмё сё
радгай хёдзары пецы раз
ёркалынц, Ног азы уыл
уал хорздзинады ёрцё-
уёд, зёгъгё”.

А. Шегрен афтё 
фыста: 

"Ног азы бёрёгбон
иронау хуыйны Ногбон.
Ирёттё уыцы бон бёрёг
кёнынц ёмхуызон хъёл-
дзёгёй. Ног азы агъоммё

лёппутё скёнынц ёрты-
тё, ёхсёв-бонмё фё-
судзынц, ёмё сё Ног азы
райсом дёр нё ахуыссын
кёнынц. Хистёртё ёхсё-
в-бонмё кёнынц топпёй
гёрёхтё. Уый фёстё кё-
рёдзимё цёуынц арфё-
тё кёнгё. Арфё кёнын-
мё чи цёуы, уый йемё
ёрбахёссы армыдзаг
хъёмпыхёлттё, кёнё су-
джы ёхсныфтё ёмё сё
баппары хёдзары арты,
хёдзары хицауён афёдзы
дёргъы афтё йё къухтё
дзаг куыд уой, ёмё йё
бинонты цардыл артау
хорзёрдём куыд ахада,
уый нысанён. Уый фёстё
кёрёдзи суазёг кёнынц.
Фётк афтё домы, цёмёй
иууылдёр бацёуой сё
кёрёдзимё афтёмёй
ёмё сём, хуыздёр цы
ис, уымёй куыд суазёг
кёной. Уый тыххёй алы
хёдзар дёр ёхсёз къуы-
рийы раздёр Ногбонмё
сёрмагондёй хёссын
райдайынц тохъыл.
Дыккаг бон лёппутё

фёзилынц хёдзёрттыл
ёмё зарынц Ногбоны зар-
джытё, Ногбоны арфётё
кёнынц. Хёдзары хи-
цауён сё зёрдё фёзё-
гъы, цёмёй сё лёг саг
амара, йё ус ын тыр ный-
йара, йё хёдзары бёркад
куыд уа, алцёмёй дёр
ёххёст куыд уа. Уый
фёстё сё ёрцагурынц
хёрзиуёгён хуыны хай.
Фёдёттынц сын чъиритё
ёмё басылтё. Хёдзары
ёфсин сын куы ницы
радты, уёд уайтагъд лёп-

путё ёндёр зарёг си-
сынц, растдёр зёгъгёйё
та раздёры зарёджы
ныхёстё, хъуыдытё
сзыгъуыммё кёнынц,
хёдзары хицау чъынды
кёй у, уый йын йё цёст-
мё бадарынц зарёджы".

Дзёуджыхъёуы зылды
ирёттё Ногбон куыд
бёрёг кодтой, уый
тыххёй та Н. Берзенов
фыссы: 

"Ногбонмё ирёттё би-
рё раздёр цёттё кёнын
райдайынц. (Уый дёр ба-
фиппайдта, ног аз ирёт-
тём Ногбон кёй хуыйны).
Алы хёдзары ёфсин дёр
йе 'рвылбоны куыстытё
ныууадзы ёмё еуу, хъё-
бёрхорёй уадзы арахъ,
цёттё кёны бёгёныйы
хардз. Ногбоны ёхсёвы
дзуллагёй фыцы фыркъа-
тё ёмё хёдзарон иннё
цёрёгойты фёлгонцтё:
стуртё, бёхтё, кёрчытё.
Саивдёр сё кёныны охыл
сын цёстытё, хёмхудтё
саразы хъёдуры, нартхо-
ры гагатё хыссёйы ба-
вёргёйё. Уыдон хуый-
нынц басылтё. 
Ёфсинтё уыцы куысты-

тё куы фёкёнынц, уыцы
рёстёг хистёр нёлгой-
мёгтё дёр фёскуыст сё
дамбацатё, хъаматё
ёмё ёхсаргёрдтё
ёнёдзургёйё райсынц
ёмё сё сыгъдёг кёнын
райдайынц. Зёронд азёй,
дам, хёцёнгарзыл исты
чъизидзинад куы баз-
зайа, уёд ног азы нал
фёбёззы къухмё райсы-
нён: цуаны уа, ёндёр хъ-
уыддаджы дзы куы пайда
кёнай, уёд тёссаг у дёхи
цардён. 
Ёппынфёстаг ралёууы

Ног аз. Ёваст райхъуы-
сынц топпыты ёмё дам-
бацаты гёрёхтё. Алы
хъёуы дёр стынг вёййы
бёрёгбоны хъёлёба.
Ёцёгёлон адёймаг ёй

рахонид, адём схъомпал
сты знаджы ныхмё фёди-
сы рабырсыны агъоммё,
зёгъгё. Ёхсёвёй суанг
бонмё нё банцайынц гё-
рёхтё. 
Ирёттё Ногбоны ёх-

сёвы гёрёхтё фёкё-
нынц уёларвмё Мёймё
хъавгёйё. Уырны сё,
афёдз иу хатт — Ногбоны
ёхсёв Мёйён тёссаг
кёй вёййы цавёрдёр за-
лиаг калмёй — уёларвон
калмёй, куы йё аныхъуы-
ра, уымёй. Залиаг калм
Мёй куы аныхъуыра, уёд,
Зёххыл цас фыдбылызтё
ёрцёудзён, уый ёмбар-
гёйё йё ирёттё иумё
хъазуатонёй фёхъахъ-
хъёнынц. Лёгты алы гё-
рахы фёстё дёр сылгой-
мёгтё ёмё лёппутё
ныхъхъёр кёнынц: "Табу
Хуыцауён!".
Ногбоны бонивайён-

тём лёппутё
ёрёмбырд вёй-
йынц, зыгъуыммё
фёлдёхт кёрцытё,
дзаумёттё скёнынц,
райсынц лёдзджытё
ёмё хъёуы кёронёй
райдайынц "Хёдзаронтё"
кёнын. Бацёуынц алы
хёдзармё дёр заргё. За-
рёджы ныхёстё та сты
ирётты хёдзары хицауён
тёккё сёйрагдёр ёмё
кадджындёр арфётё:

"Хёдзаронтё, 
хёдзаронтё!

Уё лёг саг амара,
Уё ус тыр ныййара,
Уё басылы къух мён 

фёуа!"

"Ногбоны ёхсёвы ёртытё"
ДЖЫККАЙТЫ Мураты конд ныв

Диссаг у, ёвёдза, ирон фынджы ёгъдау. Зианы, хёрнёджы иутё сты йё нысан;
куывд, чындзёхсёвы — ёндёртё. Хисты хистёр саст хъёлёсёй уадзы рёгъытё, ци-

ны — уёлмонц ныхёстёй сидтытё, гаджидёуттё. Зианы фынгыл хистёрён йё дёле чи ба-
ды, уыдон йё ныхёсты фёдыл сабыргай фёзёгъынц: "Хуыцау зёгъёд", цины фынгыл та
йын кёстёртё дёлейё уёлёмё хъёрёй кёнынц "Оммен!"
Хистёры ацы скуывд Стыр Хуыцаумё, йе сконд зёдтё ёмё дауджытём кёд ёгёр даргъ

рауад, уёд уый диссаг макёмё фёкёсёд. Цы куывдтытё дзы ис, уыдон се 'ппёт зёгъын
ёнёмёнг хъуыддаг нёу. Кёмё дзы кёцы сёйрагдёр кёсы, уымёй пайда кёнёд. Ёнёуи та
се 'ппёт дёр Ног азы ирон адёмыл, Ирыстоныл ёрцёуёнт.
Уёдё афтё: Ногбоны фынджы хистёры бынаты уырдыг слёууыдтё, дё къухы бёгёныйы

къус ёмё кувыс:

Ирон адёмы фыдёлтём дёр Ногбон уыдис
кадджын бёрёгбон, бинонты бёрёгбон. Цин
ыл кодта алчидёр — мёгуыр уа, хъёздыг.
Ногбонмё бирё хорздзинёдтём ёнхъёлмё
кастысты иууылдёр. Сё зёрдё дардтой, ног
амонд, ног бёркад сын кёй ёрхёсдзён, ууыл.
Ирон адём Ногбон куыд бёрёг кодтой, уы-
мён хорз ёвдисён сты ёндёрбёстаг ахуыр-
гёндты, фысджыты хъуыдытё ёмё ныхёстё. 

Бёрёгбон 
нё фыдёлтём

Ногбоны ёхсёвы 
ёртё хёбизджынёй 

скувын



44

Ног азы ёрбацыдмё алчидёр
хорздзинёдтём фенхъёлмё кё-
сы, зёрдиагёй Не Скёнёгёй
фёкуры, цёмёй фидёны 12
мёйы фыдбылызёй хызт уой,
хъуагдзинёдтё ма бавзарой. Уы-
мён сын алы азимё дёр баст
вёййынц хицён уырнонтё. Зё-
гъём, тагъд нём цы аз ёрфистёг
уыдзён, уымён йё нысан  Хур-
ыскёсёны бёстёты къёлиндар-
мё гёсгё у Ёрвон кёфхъуындёр
Дракон. Адёймаджы сконд ахём
у, хорздзинадыл ёууёндын ёй
фёфёнды, хъуамё, дам, ын йё
зёрдё балхёнон, цёмёй азы
мидёг мё хъуыддёгтё хорз цё-
уой, мё бёллицтё сё къёхтыл
ауайой.

У ё -
дё ца-
вёр уёлёда-
рёсы мидёг
хъуамё сёмбё-
лём бёрёгбоныл?
Дракон у тых ёмё зо-

нынджындзинады ,
хъёздыгдзинад ёмё
ёнтыстыты нысан.
Цёмёй дём ацы
мифон фёлдисонд
йе 'ргом раздаха,
уый тыххёй йыл
сёмбёлын хъёуы,
йё фёлгонцимё ём-
хуызондзинад кёмён
ис, ахём дарёсы. Ёппё-

тёй хуыздёр уыдзён Ногбоны
ёхсёв сыгъзёринхуыз, сырх
ёмё  кёрдёгхуыз уёлёдарёс
скёнын — уыдон сты хъал

цард, энерги ёмё уёлмонцы
нысантё.
Ёнтыстытё цёмёй йё

къухы бафтой, уый тыххёй
сылгоймаджы хъёуы:
Фидауц къаба, хъуамё йыл зы-

ной ёрттиваг кёнё ёфсёнхуыз
аивгёнёнтё. Бафтауын ём ём-
бёлы, скёсёйнаг гороскопмё
гёсгё Драконён ёхцон чи сты,
ахём дуртимё фёрдгуытё — яш-
ма, аметист ёмё нефритимё. Ма
ферох кёнут Ног азыл фембёлын
традицион нысаны тыххёй дёр —
уё дарёсыл драконы хуызы рё-
сугъдгёнёнтё хорз сфидау-
дзысты.
Нёлгоймёгты дарёс та

хъуамё цавёр уа, цёмёй фи-
дёны аз ёнтыстджын уа:
Нёлгоймёгтё 2024 азыл

хъуамё сёмбёлой классикон
костюмы сыгъзёринхуыз, сырх
ёмё кёрдёгхуыз аивгёнёнти-
мё. Галстук кёнё дзыппы къух-
мёрзён дарёсы уынд фёирд-
дёр кёндзысты. Ноджы ма азы
ёнтыстджындзинадён фёахъаз
уыдзысты драконы нысантимё
сахат ёмё запонкётё.

Ацы хъуыддагмё дёр
бёрнонёй бацёуын хъё-
уы, цёмёй Дракон йё
дзёбёх ахаст ёвдиса азы
мидёг хёдзар ёмё йё би-
нонтём. Уымё гёсгё,
хёдзар саив кёнын хъё-
уы, фыццаджыдёр, Драко-
ны тых ёмё ахадындзинад

чи ёвдиса, ахём
нысантёй. Спайда кёнын
ёмбёлы, ёхсызгон ын чи
у, уыцы хуызтёй — кёр-
дёгхуыз зазы хихтёй
быдтытёй, сыгъзёринхуыз
гирляндётёй, сырх мы-
дадзын цырёгътёй. Уё
хорзёхёй, ма ферох кёнут

драконы чысыл фигуркётё
алы рётты сёвёрын,
сауындзут китайаг рухсгё-
нён цырёгътё дёр. Уыдон
бёрёгбон саивдёр кёны-
нён, ёнёмёнг, фёахъаз
уыдзысты. 

Н
огбон традицимё
гёсгё бёрёг кё-
нынц 13-14 янва-

ры. Ацы ёппётадёмон
бёрёгбон ралёууы зы-
мёджы хурхётёны бон.
Раджы заман-иу афтё ар-
фё кодтой: "Бон куыд
даргъгёнгё цёуы, дё
цард дёр афтё даргъгён-
гё цёуёд".
Сылгоймёгтё-иу бё-

рёгбоны агъоммёйы бон
райсомёй хёдзары зи-
лёнтё кодтой. Пецы
фарсмё-иу ёрёвёрдтой
Ногбоны къодах ёмё йё
кадён кодтой чъиритё,
цёмёй бинонтё фидён
азы суг ёмё хёринаг-
хъуаг ма баййафой, уый
тыххёй.
Бёрёгбоны хёринёгты

сёйрагдёр уыд стыр хё-
бизджын, хуры фёлгонц
ёвдисёг — Ёртхурон. Йё
мидёг-иу ын бавёрдтой

ёфсёйнаг ёхца. Уый
фёстё-иу ёй адих кодтой
цалдёр хайыл бинонты
нымёцмё гёсгё. Афтё
нымадтой, ёхцаимё хай
кёмё 'рхауа, уымё фи-
дёны аз хорздзинад ён-
хъёлмё кёсы. Бёрёгбо-
ны чъиритё ма кодтой ку-
сёнгёрзтё ёмё мыггёг-
тён, уыдоны фёрцы ён-
хъёлмё кастысты  хъёз-
дыг хорёрзадмё. Сё
хуылфы-иу сын зад бакод-
той, хор кём дардтой, уы-
цы сарамё-иу сё ра-
хастой ёмё-иу уёларвон
бардуёгтём скуывтой. 
Бинонтё ёмё хёдза-

рон фос сау тыхтёй
бахъахъхъёныны тыххёй-
иу дуарыл сойё дзуар
сныв кодтой, ичъийы кё-
нё уагъылыйы сындзытё-
иу дуары бахизёны сёр-
мё ёрцауыгътой, сё-
вёрдтой-иу сё нёмыг
ёмё ссады голджытыл
дёр.
Бёрёгбоны фынгыл-иу

алыхуызон хёринёгтё
ёрёвёрдтой, нё рагфы-
дёлты уырныдта, Ногбоны
ёхсёв фынг хъёздыг куы

уа, уёд ёнёхъён аз дёр
бёркадджын  кёй
уыдзён.
Фынджы уёлхъус-иу би-

нонты хистёр скуывта
Хуыцау ёмё йе сконд
зёдтём, стёй-иу хистёр-
тё бацыдысты бинонты
стырдёр хёзна — цыку-
райы фёрдыгмё. Ёвёрд-
иу уыди хёдзары сылгой-
мёгты хатёны къуымы.
Уыцы бон-иу ёй систой
лагъзёй ёмё-иу ёй ёх-
сыры цёхсадтой. Стёй-иу
ын лагъзы, йё быны цы
цыллёйы гёппёл ёмё
бёмбёг уыди, уыдон ног-
тёй баивтой ёмё-иу ёй
фёстёмё йё бынаты сё-
вёрдтой.  Уый уыди би-
нонты хистёры хёс, ёнё-
цыд чызджытён ём ёвна-
лыны бар нё уыд.
Бинонты хистёр-иу ра-

куырдта, цёмёй цыку-
райы фёрдыг хёдзарён

ног азы ёрхёсса амонд
ёмё дзёбёхдзинад. Ам
фёбёрёг кёнын хъёуы,
къухёй ёвналын ём  не
'мбёлд, ёрмёстдёр цыл-
лёйы гёппёлимё.
Ирёттё ёууён-

дыдысты, Ногбоны 'хсёв
зёдтё арвыл кёй зилдух
кодтой ёмё адёмыл
амонд ёмё хъёздыгдзи-
над кёй тыдтой. Уымё
гёсгё-иу ёмбисёхсёв
арынджы ссад нывгёдтой,
ома, дам, дзы кёд зёдтё
сё фёд ныууадзиккой сё
хорз ахастмё гёсгё.  
Ноджы ма уыдис ахём

уырнынад дёр. Цыма Ног-
боны арвы дуар байгом
вёййы, ёмё уыцы цины
цау чи фена, уый бёллиц-
тё хъуамё, ёнёмёнг,
сёххёст уой. 
Фёсёмбисёхсёв-иу

нёлгоймёгтё мёйхортыл
топпадзагъд систой, бё-
рёгбон та-иу ахёццё
суанг боныцъёхтём. 
Райсомёй-иу ёппёты

раздёр фестад кёстёр-
тёй исчи ёмё-иу доны
былёй дон ёрбахаста, ба-
пырх-иу дзы кодта хёдза-

ры зёхх ёмё фёрстыл.
Уыцы донёй-иу йёхи цёх-
садта бинонты хистёр,
стёй-иу кёртмё рацыд
ёмё-иу ёрбаздёхт хосы
цъуппимё (кёнё худ
ёмё кёрцимё). Арты
фарсмё-иу ёрлёууыд
ёмё-иу загъта: "Мё
къухы цал хъёмпы халы ис
(мё кёрцы цал хъуыны
ис), уал хорзёхы нё уёд
Ног азы!" Уый фёстё-иу
хос арты баппёрста ахём
ныхёстимё: "Ацы хос
куыд судзы, нё фыдбы-
лызтё афтё фесёфёнт!"
Бинонтё-иу ног уёлёда-
рёс скодтой, сыгъдёг
хуыссёнгёрзтё-иу бакод-
той.
Хёдзёртты раз-иу рай-

сомёй ёртытё бан-
дзёрстой (Ногбоны ёрты-
тё), уым-иу сыхёгтё
ёрёмбырд сты ёмё-иу
цин кодтой Ног азы ёр-

цыдыл. Ёууёндыдысты,
Ногбоны арты ивгъуыд азы
ёппёт фыдбылызтё ёмё
зындзинёдтё дёр кёй
басудзынц.
Хёдзары къёсёрыл-иу

фыццаг чи ёрбахызт, уы-
цы уазёг-иу зёххыл ёр-
калдта мёнёуы кёнё
нартхоры нёмгуытё, ам
цал нёмыджы ис, уал
хорзы уыл ёрцёуёд,
зёгъгё-иу, арфё ракодта.
Уымён та-иу радтой ад-
джинёгтё. Ацы ёгъдау
абон дёр Ирыстоны хъёу-
ты кёнынц. Горётты
арёхдёр нёмыджы бё-
сты бакалынц къафеттё
кёнё лыстёг ёхцатё.
Изёрёй-иу фёсивёд

кодтой хёдзаронтё, зыл-
дысты хёдзёрттыл. Лё-
вёрдтой-иу сын чысыл ад-
джын гуылтё мёргъты
ёмё сырдты хуызы (ба-
сылтё). Афтё-иу фёци
ирётты уарзондёр бё-
рёгбёттёй иу.

ТУАТЫ Русланы 
чиныг "Ирётты 
ёгъдёуттё"-йё

Фынгыл хъуамё цы ёрёвёрат
Бёрёгбоны фынг хъуамё алы-

хуызон хёринёгтёй бынмё таса.
Райдайын хъёуы алыхуызон специ-
тё ёмё хъацёнтё балхёнынёй,
уымён ёмё уыдон сёйрагдёр сты,
Ног азы китайаг символ кёй уарзы,
уыцы хёринёгты. Драконы азыл
ёмбёлгёйё, ёнёмёнг хъёуынц
нуры, судзаг сырх цывзы, имбир,
гвоздикё ёмё анис. 
Артдзых калм тынг бирё уарзы

кёсаг ёмё денджызон продукттё,
уымё гёсгё сё фынгыл, ёнё-
мёнг, ёрёвёрын хъёуы. Фёлё,
куыд ёцёг тугдзых сырд, афтё ба-
цин кёндзён, хорз кёй ёрцёттё
кёнат, ахём дзидзайыл дёр, уёл-
дайдёр ма йыл уыцы хъацёнтё куы
ныккёнат, ёмё судзаг соус йё
фарсмё куы уа, уёд. 
Уымёй уёлдай ма фынг срё-

сугъд кёнын хъёуы дыргътё, уёл-
дайдёр апельсинтё ёмё манда-
ринтёй, бёркады символтёй. Тё-
бёгъы аст мандарины тымбыл-
ёвёрдёй кёнё та асткъуымонёй
(рагон китайаг философийы аст у
табуйаг нымёц) сты ёнёкёрон
хорздзинады нысан. 

Адджинёгты рад куы 'рхёццё уа,
уёд, дёхи зёрдёмё цы цёуы, уый
ёрёвёр.    

Цы не 'мбёлы  фынгыл 
ёрёвёрын

Не 'мбёлы фынгыл тёрхъус
ёмё кроликы фыд ёвёрын, хъыг,

дам, ын уыдзён, таурёгъмё гёс-
гё, цы цёрёгойы фервёзын кодта,
уый фыд фынгыл фенын. Афтё,
хуыздёр уыдзён, фынгыл карчы
фыдёй хёринёгтё куы нё уа, уёд
дёр — Хурыскёсёны афтё дзу-
рынц, ахём ахадгё, стыр сырдён,
дам, уый бынтон хуымётёг хёри-
наг у.

Дракон алцы кёй хёры, уымё
гёсгё уарзы ногконд хёринёгтё,
консервтё ёмё полуфабрикаттён
бёрёгбоны фынгыл хъуамё бынат
ма уа.  

2024 азы скёсёйнаг 
къёлиндармё гёсгё амондджын

хуызтыл нымад сты:

Сыгъзёрин, ёвзист, урс ёмё йе
'ппёт фёлгъуызтё, фёныкхуыз,
сырх ёмё йе 'ппёт фёлгъуызтё,
шоколадон. 
Ахём хуызы  ёмбёрзёнтёй ём-

бёлы бёрёгбоны фынг бамбёр-
зын, афтё — къухсёрфёнтё ёмё
фынг аивгёнён иннё хъёугё
элементтё дёр. Сёвёрут ыл азы
символы хъёдын фигуркё дёр. 
Фынгыл сёвёрын хъёуы судзгё

мыдадзын цырёгътё дёр — рох уё
ма уёд, арт ёппёты вазыгджын-
дёр ёмё фидардёр ассоциаци
кёй у Драконимё.

Ног аз ног хёрзтё ёрбахёссёд!
Фарн уём бадзурёд, Ирыстоны цёр-

джытё! Ног азы къёсёрыл ёрлёу-
уыдыстём, ёмё уын ног хёрзтё
ёрбахёссёд, нё фыдбылызтё
ёмё царды уёззау цаутё та
зёронд азы баззайёнт!
Амондёй хайджын ут! Ног аз. Ирётты традицитё  

ёмё ёгъдёуттё

Ёрвон кёфхъуындары  2024 азы 
фынгёвёрд хъуамё цавёр уа  

Ногбоныл фембёлынмё фынгёвёрдыл рагацау ахъуыды кёнын
хъёуы. Ёрёджы  ног традици фёзынд: бёрёгбоны фынгыл ёрмёст
салат "Оливье" ёмё "Селедкё кёрцы бын" не 'рывёрынц, фёлё ма
бинонтё ёмё уазджыты зёрдё срухс кёнынц, китайаг къёлиндармё
гёсгё кёй аз ралёудзён, уый символы хёринёгтё дёр.

2024 аз, куыд сбёрёг, афтёмёй у Кёрдёгхуыз Хъёдын Драконы аз.
Китайы традицимё гёсгё бёлас у рёзын ёмё ёнтысты нысан. Бындёр
уын радзурдзыстём, Ног аз уём Дракон цёмёй хорз цёстёй ракёса,
ёнтыстджын ёмё амондджын уа уё цард, уый тыххёй йын йё зёрдё
цавёр дзаджджын хёринёгтёй балхёнын ёмбёлы.

Ног азы къёсёрыл
ёрлёууыдыстём,
ёмё уын ног хёрз-

тё,  хъёлдзёгдзинад,
амонд ёрбахёссёд. Ахём
арфётё фёкёнынц хёдза-
ронтё дёр Ногбоны, сё
зонгётё ёмё сыхёгты
хёдзёрттыл зилгёйё.
Мё зёрдыл ёрлёууыд

иу хабар, ёмё уын ёй ёнё
радзурён нёй. Нёуёдзём
азты дёр нё паддзахад
фыдлёгты ёнёсёрфат ми-
ты аххосёй экономикон
кризисы ахёсты кёй фёци,
уый ма, ёвёццёгён, хорз
хъуыды кёнут. Адём
куыстой, фёлё мызд ёр-
тё-цыппар мёйы, чи та
фылдёр, сё цёсты кёро-
нёй дёр нё уыдтой. Уыцы
тыхтона царды дёр бёрёг-
бон бёрёгбон уыдис, ёмё
нём Ног аз ёрфистёг. Ёх-
сёвы бадём, раст уыцы
рёстёг дёр, абон цы за-
рёггёнджытём хъусём,
уыдон зарыдысты,  уёдё
нын цы гёнён уыди, ёмё
сыл нёхи ёнёбары ирхёф-
стам. Уалынмё дын нё
кулдуары хъёр фёцыд
ёмё ёрбайхъуыст: "Хё-
дзаронтё, хёдзаронтё!.."
Кёртырдём кёсём,

ёмё  — сывёллёттё, сё
цёсгёмттыл кёмён  —
маскё, кёмён — капрон
цъында, сё уёлё — зы-
гъуыммё кёрцытё, хъулон
-мулон, кёркё-мёркё къа-
батё… Нё мад, Агъниан-

Розё, цёрдёг фёгёпп
ласта, йё дзыппыты къа-
феттё, мандаринтё  авгёд-
та ёмё дуары ёдде фёци.
Куыд вёййы, афтё фён-

дыры  хъист-хъист рай-
хъуыст, акафыдысты, нё

мад дёр, йё азты растём-
бис йё сёрты фехста ёмё
семё кафёг сси. 

— Гъалё-ма, читё стут,
— зёгъгё, сё рафёрс-ба-
фёрс кёны.  Ёмё дзы цал-

дёры базыдта — нё уын-
джы дёлдёр иу бирёсы-
вёллонджын хёдзары
кёстёртё. 
Уёдмё уыдонёй дыууё

хъёдын хъаматёй хёцын
райдыдтой, иу дзы иннёйы

"барёхуыста", ёмё дё
фыдгул афтё — митыл
адаргъ. Иннётё хъёр кё-
нынц, ёрхуыйы гёппёл,
дам, цалынмё радтай, уёд-
мё нё сыстдзён. Нё мад

катайы бафтыд, суазал
уыдзён, зёгъгё, адджи-
нёгтё сыл айуёрста, стёй,
зёххыл чи хуыссыд, уымё
дзуры:

— Сыст уёлёмё, мё
къона, ныр мём сау суари

дёр нёй ёхцайы номён.
А-дыууё боны мё пенси
куыддёр райсон, афтё уыл
уё капекк сёмбёлын кён-
дзынён!..

ХХёёддззаарр ккууыыдд ссааиивв ккёённыынн ххъъёёууыы

КОКОЙТЫ Махар

Ног азён
Ног азёй ног амонд ракурём
Ёмё нё йё хорзёх уёд.
Ноггуырды авдёнёй рахёссём,
Ног азы фидиуёг уёд.

Митдзуанёй Ног аз ёрыздёхтис,
Хойы нё кёрты дуар.
Акёсут, кёстёртё, дард уыдис,
Хёхтыл та зёйтё — дзёвгар.

Рауадзут ма  йын ёмбёлёггаг,
Цинхёссёг ирмё фёуёд,
Мачи уёд низён йё амёттаг,
Алчи дёр райгё цёрёд.

Кёстёртё уайёнт сё фёндёгтыл,
Ма цёуёд хёсты гёрах.
Алчи ёмбёлёд йё хёдзарыл,
Мачи ёскъуырёд йё къах.

“Мё пенси куы 
райсон…”

Ахуд
ынён

Абоны зонд — дёу,
райсомы зонд — мён.


Абырёг лёг нёмыгёй

нё тёрсы.


Арт ёмё донмё дё
хъару ма равдис!


Арс цы зёгъы, ёмё

ёрсгёс цы зёгъы, уыдон
иу нё вёййынц.


"Ай" — дыууё лёгён

хылы хос.


Ёппётёй тыхджын-
дёр — зонд.


Ёппётёй сёрёгас

хуыздёр.


Ёвзёр дыууё марды
кёны.


Ёнёзонды фёндаггаг

раздёр хёрдёуы.


Ёнёбары бёх ды-
гёйттё хёссы.


Ёнёдымёг гал — рё-

гъауён бындзсур.


Ёндах судзины хуын-
чъы куы нё цёуа, уёд ёй
тыхтъыст ма кё.


Ёрёджы бонджынёй

мацы кур.

Фыдёлты
ёмбисёндтё

Фыды фарн 
"Уёлё ма  скёс, хуры зёрин тынтё куыд

ёрттивынц къёдзёхыл, бёлёсты къалиутё,
ёрдз  ёмё дидинджытё куыд рёсугъд
сты", — дзырдта-иу Цёллагты Хъасполат йё
ёртёаздзыд  лёппу Викторён. 
Хъасполат  Уыналы скъолайы директор

уыд,  куыста  историйы ахуыргёнёгёй дёр
ёмё тынг   уарзта ныв кёнын. Уыимё,
арёхстджын уыдис хъёдёй алыхуызон
дзауматё кёнынмё. Алагиры музейы  абон
дёр  фенён ис  йё конд лёдзёг (посох).
Уёдё, скъолайы сарёзта фыдёлты рагон
дзауматы музей.  Курдиатджын лёг уыдис
алы хъуыддаджы дёр. Ахуырад ёмё ёхсё-
надон царды йё къухы цы бирё хорздзи-
нёдтё саразын бафтыд, уыдон   Ирыстоны
хёрзёбонён стыр ахъаз фесты. 
Хъасполаты тынг фёндыд, цёмёй йё

кёстёртёй исчи нывгёнёг суыдаид.  Арёх
йё сывёллёттён ёвдыста, журнал "Ого-
нек"-ы мыхуыргонд чи цыдис,  дунейы  уыцы
зындгонд  нывгёнджыты сурёттё ёмё сё
куыстытё — Рафаэль, Тициан, Рубенс ёмё
иннёты.

— Сывёллёттён-иу сё райгуырён бон-
тём алыхуызон   хъазёнтё   лёвар кодтой,
махён та-иу  альбомтё ёмё хуызджын
кърандёстё балхёдтой. Афтё нё ахуыр
кодта нё фыд  нывкёнынадыл. Йёхёдёг
ма чысыл куы уыдис, уёд нём нё  хёдзары
уазёгуаты уыдис уырыссаг нывгёнёг, уёд
бауарзта мё фыд нывкёнынад дёр ёмё
архайдта, цёмёй махёй исчи нывгёнёг
суа, ууыл.  Хорз хъуыды кёнын, гыццыл  ма
уыдтён, афтёмёй сныв кодтон, "Красная
шапочка"-йы цы бирёгъ уыдис, уый фёл-
гонц. Мё фыд ёй куы федта, уёд йё зёр-
дёмё тынг фёцыд ёмё йё иннётён дёр
ёвдыста. "Мёнё цы диссаджы ныв скод-
тай", — зёгъгё-иу мё раппёлыд. Уёдё
нём-иу исчи  куы ёрбацыд, уёд-иу мын аф-
тё бакодта, сныв та ма кён бирёгъы, зёгъ-
гё. Афтё мё разёнгард кодта ацы дёс-
ныйадмё. Ёдде къулыл та мелёй  танк сныв
кодтон ёмё та мё уый фёдыл дёр ёппё-
лын байдыдта. Мёхиуыл уёд афтё тынг
фервёссыдтён ёмё загътон, ай диссаджы
нывгёнёг куы дён. Сывёллонён исты ми
бауарзын кёнынён бирё нё хъёуы, цё-
мёй йёхиуыл баууёнда, уымён, — дзырдта
Виктор.
Уыналы скъола 19 ёнусы уыдис "церков-

но-приходская" кёй хуыдтой, ахём.
Фыдыбёстёйы Стыр хёстёй Хъасполат
цёфтимё  куы ёрыздёхт, уёд ахуырмё ба-
цыд историон факультетмё ёмё уый
фёстё  ахуыргёнёгёй кусын райдыдта.
Стёй та,  60 азты астёу нысангонд ёрцыд
директорёй. Районы адёмон ахуырады хай-
адмё куырдиат ныффыста, цёмёй хёххон
скъолайё интернат сарёзтаиккой,  ёмё
ардём ахуырмё Уыналы зылды ёппёт
хъёутёй цы сывёллёттё цыдысты,
уыдон-иу  зымёгон фёндёгтыл уа-
зёлтты мауал рахау-бахау кодтаиккой,
уый тыххёй. Бирё фыдёбёттё бакод-
та Хъасполат, скъолайы кусгёйё.
Бёрндзинад йё туджы уыдис, ёмё
архайдта, цёмёй сывёллёттён ёмё
ахуыргёнджыты куыстён хорз фадёттё уы-
даид, ууыл.
Хъасполаты бёллиц сёххёст. Йё чызг

Фатимё каст фёцис Бетъырбухы аивёдты
академи, йё фырт Виктор та — Дзёуджы-
хъёуы аивадон училищёйы фёстё, Цёгат
Ирыстоны, Хетёгкаты Къостайы номыл пад-
дзахадон университеты аивёдты факультет.
Фыды фёндиаг, дам, кём вёййы фырт
дёр. Хъасполаты  фёндиаг рауад Викторы
хъысмёт, ёмё йын  йё фыды фарн, стъа-
лыйау, фёндагамонёг у йё царды ёмё
сфёлдыстадон архайды.

Ахорёнты уацары
Цёллагты Виктор канд Ирыстоны ёмё

нё бёстёйы аивадуарзджытён зындгонд
нёу, фёлё ма дард фёсарёнты дёр. Йе
сфёлдыстадон уацмыстём канд нывгондёй
нё, фёлё сё чингуыты хуызён кёсён ис.
Этнографи, истори, мифологи, литературё,
географи, Нарты кадджытё, фыдёлты ёгъ-
дёуттё ёмё традицитё, фёсарёйнаг
классикты уацмыстё — ацы ёппёт темётыл
Виктор цы куыстытё сарёзта, уыдон адёй-
маджы цёстёнгас сёхимё ёлвасынц, ёф-
тауынц ёй алыхуызон хъуыдытыл, ёвзёрын

кёнынц, ныхасёй зёгъён кёмён нёй,
ахём ёнкъарёнтё. 
Цёлладжы-фырты цымыдисаг куыстытён

стыр аргъ скёнынц кёддёриддёр алы
бёстёты дёр. Никёимё ис сёмхёццё кё-
нён йё нывтё. Хицён къухёвёрд, хицён

мидис ёмё  алыхуызон  темётё. Нывгё-
нёджы уд  хъёздыг у  зонындзинёдтёй.
Дунейы алы бёстёты ёмё Уёрёсейы
сфёлдыстадон равдыстыты адёмы размё
цы куыстытё рахаста, уыдонёй бирётё
ёвёрд ёрцыдысты  нё республикёйы, Ту-

гъанты Махарбеджы номыл аивадон музейы,
Уёрёсейы, Канадёйы, Францы, Германы,
Италийы, Чехийы, Бельгийы ёмё Люксем-
бурджы хицён адёймёгты коллекциты.
Нывкёнынады йын стыр ахъаз фесты зынд-
гонд нывгёнджытё Бедойты Шалва ёмё
Абысалты Юрийы амынддзинёдтё. Алагиры
аргъуаны Хетёгкаты Къостайы къухёй конд
нывтё Виктор рацарёзта, бакуыста  Дзёу-
джыхъёуы Сыгъдёг Георгийы аргъуаны,
Тёмисчъы сылгоймёгты  Алайнаг моладзан-
доны  эскизтыл дёр. Уёд канд йё аивадон
курдиат нё райхёлд, фёлё ма сбёрёг сты
йё организаторон миниуджытё дёр, исты
хъуыддагмё бавналыны фарстайы йё бёл-
вырд, бёрнон ёмё  бёстон архайд. Хуы-
мётёджы нё аздёхт дины темёмё дёр.
Йё бирё равдыстыты фенён ис сыгъдёг
удты фёлгонцтё ёмё дины иннё мотивтё. 
Куыд нывгёнёг-монументалист, афтё

Цёллагты Виктор хорзёхджынгонд ёрцыд,
Дзёуджыхъёуы Намысы мемориалы  зёр-
дылдарён мозаикон панорамё кёй сарёз-
та, уый тыххёй Уёрёсейы Федерацийы Хи-
цауады Паддзахадон премийё. 2011 азы
Цёлладжы-фырт архайдта, Майкопы, Скё-
сёйнаг адёмты аивады паддзахадон му-
зейы Цёгат Кавказаг филиалы  "Крик в ис-
кусстве"-йы, зёгъгё, равдысты; Мёскуыйы
Уёрёсейы Федерацийы Ёхсёнадон пала-
тёйы  аивады хицён равдысты ёмё Дзёу-
джыхъёуы Националон музейы ёппётадё-
мон юбилейон симпозиум "Аланика"-йы.

2012 азы архайдта, "Юг России"-йы, про-
екттё "Мир Кавказу" ёмё "Вершины. В ла-
донях неба", зёгъгё, равдыстыты Ростов,
Краснодар ёмё Мёскуыйы. Уыдис ын хи-
цён равдыст "Дорогами Алании" Мёскуыйы
нациты хёдзары дёр.

2013 азы та Викторы фёхуыдта Парижы
аивёдты ёппётадёмон центрмё, уым

дёр цымыдисы бафтыдта йё
ёвёджиауы курдиатёй фёса-
рёйнаг кёсёджы. 

2015 азы Викторы куыстытё
ёвёрд ёрцыдысты Бельгийы,

Берлины Люксембурджы ёмё
Францы равдыстыты, бацёттё сё
кодта Уёрёсейы Наукё ёмё культу-

рёйы центр.  Алы азты тынг бирё ёппёт-
адёмон равдыстыты архайдта Цёллагты
Виктор ёмё -иу  раззагдёрты ‘хсён уыдис.
Йё цымыдисаг проекттё ёмё равдысты
фёдыл ын  2020 азы лёвёрд ёрцыд
"Уёрёсейы Федерацийы сгуыхт нывгё-
нёг"-ы ном.

2021 азы та Виктор архайдта дзуарёфтыд
Аланийы 1100 азы кадён равдыст "Алания:
Образы прошлого"-йы. Мадзал бацёттё
кодтой Дзёуджыхъёу ёмё Алайнаг епархи
РЦИ-Аланийы Нывгёнджыты цёдисимё иу-
мё. Уыцы равдыстмё хаст ёрцыдысты  нё

республикёйы  алы фёлтёрты 17 нывгё-
нёджы куыстытё. Ацы ран стыр цымыдисы
адёмы бафтыдта Цёллагты Викторы уац-
мыс "Благословение". Нывы темё ёвдисы
ХII ёнус. Нывгёнёг йёхёдёг уёд куыд
радзырдта, афтёмёй бирё бакаст ёмё ир-
тасён куыст бакодта астёуккаг заманты уё-
лёдарёсыл. Ацы ран ын баххуыс кодтой ЦИ-
ПУ-йы археологи ёмё историйы институты
ахуыргёндтё.

2022 азы Сочийы  равдыст "Алания. Свет
веры твоей"-йы ёмё Мёскуыйы нациты
хёдзары равдыст "Образы героев СВО"
Виктор уёлахиздзау сси йё куыстытё Нар-
ты кадджыты фёдыл. Цёлладжы-фырты
сфёлдыстадон архайдыл тынг бирё ис дзу-
рён, ёнёхъён чиныг ныффыссён, иу уац-
хъуыды нё бацёудзысты. Уыйбёрц ёнтыст-
дзинёдтё цыфёнды курдиатимё дёр
адёймагён нё бафтиккой йё къухы, рай-

гуырён зёхх куы нё уарзид, уёд. Уымён
йё хурыскаст дёр ёндёрхуызон у, йё къах-
вёндёгтё та сты райдзастдёр. Виктор уы-
цы миниуджытёй хайджын у, ёмё йын стыр
тых дёттынц сфёлдыстады. 
Нывгёнёджы 60 азы юбилейон мадзёлт-

ты ацыд Дзёуджыхъёуы бёстёзонён му-
зейы равдыст "Дух вечности". Ёвёрд дзы
ёрцыдысты 70 уацмысы. Уыдонёй цалдёр
— егъау формат кёмён ис, ахёмтё. Нё уы-
дис цёст атонён иунёг уацмысёй дёр.
Рёстёг нё цыма ивгъуыд замантём ахаста,
афтё алчидёр йёхи ёнкъардта. Ёхсызгон-
дзинад лёвёрдтой сё мидисёй, сё уынд
ёмё алыхуызон жанртёй. Равдыстмё ёр-
бацыдысты нё республикёйы зындгонд
нывгёнджытё, культурёйы къабаз ёмё
ёхсёнады минёвёрттё. 

ДАДТЕТЫ Тамилё

Юбилей
55

Уёрёсейы  Федераци  ёмё  Республикё  Цёгат  Ирыстон-Аланийы
сгуыхт нывгёнёг, Уёрёсейы Нывгёнджыты цёдисы уёнг,  культурё
ёмё аивады дунейы Уёрёсейы Федерацийы Паддзахадон премийы лау-
реат ЦЁЛЛАГТЫ Викторыл сёххёст 60 азы. Бирё сты ёви чысыл, уый
хаты ёрмёст йёхи зёрдё. Йё фыдёбёттё   хурбёрёг дарынц  нывгё-
нынады ёмё   нё республикёйы ёхсёнадон царды. 
Нывгёнёджы дёсныйадён  стыр социалон ёмё политикон ахадындзи-

над ис. Уый дунейы адёмты 'хсён аразы хёлардзинады хидтё, ёфсы-
мёрдзинады тёгтёй сё  бётты йё уацмысты фёрцы. Нывгёнёг нын дёт-
ты фадат нё алыварс царды рёсугъддзинёдтё бёлвырддёр ёнкъарынён,
хёрзуддёр уёвынён. 
Алчидёр нё  йё сабидуджы чысыл нывгёнёг уыдис. Архайдтам фыц-

цаг,  кърандёстёй  гёххётты сыфыл хъавгё, бёлас ёмё хёдзар сныв
кёныныл, уый фёстё ахорёнтёй хъулон кодтам альбомтё, нёхимё
кастыстём нывгёнджытё, фёлё нё алчи не сси нывгёнёг. Уымён ёвё-
джиауы курдиат хъёуы, нывгёнёг уёвын адёймагён йё туджы хъуамё
уа, цардмё йё йемё рахёсса. Ёмё ацы миниуджытё Викторён Дунескё-
нёг рёдауёй  балёвар кодта.

ГЕРГИТЫ Ларисё, 
Мариинаг театры ёрыгон 
оперон зарёггёнджыты Акаде-

мийы, Цёгат Ирыстоны оперё
ёмё балеты Паддзахадон  театры
ёмё Дыгурон театры аивадон ра-
замонёг:

— Цёллагты Виктор нё дуджы,
нё рёстёджы хуыздёр минёвёрт-
тёй иу у. Канд  йё дёсныйады нё
архайы, фёлё йё хъус дары йё
алыварс ёппёт хабёрттём дёр.
Ёз рагёй зонгё нё дён йемё, фё-
лё йё цы цыбыр рёстёг базыдтон,
уёдёй фёстёмё стыр хёлёрттё
систём. Йё куыстыты къухёвёрд
ын кёмфёндыдёр базонён ис, аф-
тё хицён кёны йе сфёлдыстадон
миниуёг. 

МЁРГЪИТЫ Таймураз: РЦИ-Ала-
нийы Нывгёнджыты цёдисы сёр-
дар:

—  Виктор Ирыстоны хъёбул  у,
курдиатджын нывгёнёг ёмё хё-
ларзёрдё адёймаг.  Йё аивадуарз-
джытё йын алы хатт дёр ёнхъёл-
мё кёсынц йё ног уацмыстём. Ацы
равдысты дёр бирё ног нывтё ис,
зёрдёйыл чи ёмбёлы, ахёмтё.
Ёмё Виктор канд нывгёнёг нёу,
фёлё ма ёхсёнадон архайёг, ёгъ-
дауджын, нё фыдёлты традици-
тён стыр аргъ чи кёны ёмё йё ту-
джы кёмён сты, ахём лёг. Уына-
лы йё фыдёлты мёсыджы фёзы
арёх алыхуызон мадзёлттё цёуы.
Уазёгёй нё вёййы цух, ёмё уый —
Викторы уазёгуарзондзинады фёр-
цы. Ёрмёст Ирыстонёй нё, фёлё
ахоны уырдём  Уёрёсейы алы рёт-
тёй дёр адёмы. Абон йё 60 азы
юбилейон равдыстмё мах иууыл-
дёр зёрдиагёй ёрбацыдыстём
ёмё ёхсызгонёй, цымыдисёй фё-
кастыстём йё диссаджы нывтём.
Бирё нын цёр, Виктор! Бирё азты
ма нын нё зёрдётё рухс кён де
сфёлдыстёдёй.

СЁБАНТЫ Тамерлан: Уёрё-
сейы Федерацийы сгуыхт ёмё
Цёгат Ирыстоны адёмон артист:

— Цёлладжы-фырты ёз базыд-
тон, ирондзинад йё алы уёнджы
дёр кёмён ис, ахём лёппуйё. Ёф-
сарм ёмё ёгъдау йемё ёмдзу кё-
мён кёнынц, ахём адёймагёй. Ку-
сын чи уарзы, быхсондзинад кёмё
ис. Иу куырыхон лёджы бафарс-
той, сасиры, дам, дон ахёссён ис.
Ёмё, дам, афтё: "Ис алцёмёндёр
гёнён, быхсондзинад уёд, уый йед-
дёмё".  Уыцы быхсондзинад Вик-
тормё ис, стёй ма у курдиатджын
алы хъуыддаджы дёр. Цёмё нё
бавнала, алы ран дёр — бёрнон.
Цы хабёрттё скодта йё фыдёл-
ты уёзёджы, уыдон нё алкёмён
дёр фёзминаг сты. Фыдёлтёй
ахём ныхас баззадис, фыды фарн
мёрдтём нё цёуы, зёгъгё. Викто-
ры лёппу Зауыр дёр, ёрыгон уёв-
гёйё, архайы нё фыдёлты тради-
цитё бахъахъхъёныны фарста-
тыл, ёмё йын ёнтысгё дёр кёны.
Уымёй ма хуыздёр ёмё амонд-
джындёр хъуыддёгтё цавёртё
вёййынц. Фыд кусаг куы уа, уёд йё
кёстёртён дёр ёнё ахёмтё уё-
вён нёй. 

Сё хъуыдытё загътой
Викторы тыххёй :

“Сакъадах Сен-Дени”

“Къостайы музётё”

“Ирыхъёуы Мады-Майрёмы аргъуан”

“Цёллагты мёсыг”

“Нарты фёткъуы”

Амондён 
снывгёнён ис

2023 аз

Алкёй цёстытыл дёр ауайынц, цы
йын бантыст саразын йё раздёры
хорз фёндтёй, кём ёмё йын цёй
аххосёй нё бафтыд йё къухы йе
'ппёт нысантё сёххёст кёнын, кём
ёруагъта рёдыд, кёнё та кём фё-
царёхст хорздзинад саразынмё.
Алкёй дёр фёфёнды, цёмёй йын

Ног аз рауайа амёндтё ёмё фарны
хабёрттёхёссёг. Уый фёкурынц
Хуыцау ёмё йе сконд зёдтё ёмё
дауджытёй. Арфё сын фёкёнынц,
хёрзбон кёмён фёзёгъынц, уыцы
аз сыл цы цины хабёрттё ёрцыди,
сё къухы цы ёнтыстдзинёдтё баф-
тыд, уыдоны тыххёй дёр.
Хуымётёг уавёры нё ацыд ацы аз

нё бёстёйы ёппёт адём ёмё, кёй
зёгъын ёй хъёуы, спортивон змёл-
ды дёр. 
Спорты бирё хуызтёй Уёрёсейы

спортсментён фёсарёйнаг бёстёты
цёуёг дунеон ёмё европёйаг
ерыстём ацёуыны фадат кёд нё
уыд, уёддёр нё бёстёйы спортивон
цард нё бамынёг.
Уёрёсейы спорты разамонджытё

ёмё, уыдонимё, Ирыстоны Физикон
культурё ёмё спорты министрады
кусджытё, фыдёлты ёмбисонд
"Фыдлёг ёмё фыдбон бирё нё
хёссынц", — зонгёйё, зёрдиагёй
архайдтой нё бёстёйы спортсмен-
тён сёхиуыл кусынён ёмбёлгё уа-
вёртё аразыныл. Арёзт цыдысты би-
рё ног спортивон залтё ёмё фёз-
тё. Уёдё спортсменён йё дёсны-
йад цёмёй рёза, уый тыххёй йё,
тренировкётёй уёлдай, хъёуы спор-
тивон ерысты архайын. Уыцы ерыстён
сё нымёц хъуамё уа, цас хъёуы, уый
бёрц, сё ахадындзинад та, ёнё-
мёнг, зына спортсменты арёхстдзи-
надыл.
Ирыстоны афёдзы дёргъы зёр-

диаг куыст цыди Ёппётуёрёсеон
федералон проекттё "Спорт — царды
фётк" ёмё "Бизнес-спорт" (ёз рав-
зёрстон спорты) фёлгёты. Гомгонд
ёрцыдысты къорд спортивон фёзы
Дзёуджыхъёу ёмё республикёйы
районты. Уыцы проектты фёлгёты ма
Дзёуджыхъёуы арёзт цёуы ног физ-
культурон-дзёбёхгёнён комплекс,
кёцыйы уыдзысты ёхгёд футболон
манеж ёмё бассейнимё. Иннё аз
арёзт ёрцёудзён республикон ста-
дион "Спартак". 2023 азы Дзёуджы-
хъёуы аразын райдыдтой физкульту-
рон-дзёбёхгёнён комплекс "Кле-
верспорт". Ацы ран уыдзысты хъё-
бысхёст, фитнес, гом ёмё ёхгёд
ленкгёнён бассейнтё, тренажерты
ёмё ёндёр хиуыл кусён залтё.
Арёзтады аргъ у 738 милуан сомы,
ёмё уыцы хёрдзтён сё 51 проценты
бафиддзён компани "Подкова".
Афёдзы дёргъы нё республикёйы

арёзт ёрцыдысты бирё алыхуызон
спортивон ерыстё ёмё ёнёниздзи-
надыл кусён мадзёлттё. Уыдоны ар-
хайдтой алы кары нёлгоймёгтё ёмё
сылгоймёгтё, кёцытён арёзт
цыдысты физкультурёйы уроктё
зындгонд спортсментё ёмё тренер-
тимё. 
Дзёуджыхъёу ёмё нё республи-

кёйы цы спортивон фёзтё арёзт
ёрцыд, уым ерыстё цыдысты баскет-
бол, волейбол, мини-футбол, футбол,
рог атлетикё, ивазёнтё ёмё спорты
ёндёр хуызтёй.
Спорты Олимпиаг ёмё иннё хуыз-

тыл дзургёйё, РЦИ-Аланийы спорт-
сментё азы дёргъы цы ерысты ар-
хайдтой, уыдоны рамбылдтой цалдёр
сёдё хёрзиуёджы.
Нё республикё зындгонд у куыд

спортивон республикё, ёмё ацы аз
дёр нё спортсментё бацархайдтой
уыцы ном бахъахъхъёныныл. Ирысто-
ны спортуарзджытё уёлдай тынгдёр
сё зёрдё фёдарынц нё богёлттыл,
ёмё та уыдон ацы аз дёр сё иузёр-
дион фарсхёцджыты ёууёнк нё
фёсайдтой. Нё богёлттё уёгъдибар
хъёбысхёстёй равдыстой хорз бё-
рёггёнёнтё.
Фыццаджыдёр, зёгъын хъёуы нё

спорты хъайтар, Олимпиаг хъёзтыты
уёлахиздзау, дунейы ёртё хатты
чемпион Сидахъаты Зауырбеджы
ног сгуыхты тыххёй. Сербийы сёйраг
горёт Белграды, дунеон чемпионаты
хёцгёйё, Зауырбег фёуёлахиз ёх-
сёз амёй-ай тыхджындёр ныхмё-
лёууёгыл ёмё бацахста фыццаг бы-
нат. Ацы уёлахиз Сидахъы-фыртён
ёрхаста дунеон чемпионатты ёртык-
каг сыгъзёрин майдан ёмё ныр
Олимпиаг хъёзтыты уёлахиздзауёй
уёлдай сси дунейы ёртё хатты чем-
пион 74 кг онг уёзы!
Уёгъдибар хъёбысхёстёй ацы аз

Уёрёсейы чемпионаты ёрмёст 1-аг
бынёттё нё богёлттё бацахстой
цыппарёй. Нёлгоймёгты ерысты
Уёрёсейы чемпионтё систы: Уалы-
ты Чермен, Багаты Арслан ёмё
Уалыты Владислав, сылгоймёгты
чемпионаты та уёлахиздзау сси Кё-
сёбиты Алинё.
Фёсивёды (24 азы онг) Уёрёсейы

чемпионаты 1-аг бынёттё бацахстой
Багаты Алан ёмё Кодзырты Сер-
гей. Ёрыгётты (16 азы онг) та фес-
гуыхт Тунджай Вердиев. Уый, Уёрё-
сейы 1-аг бынат рамбулыны фёстё
йё карёнты 'хсён фёуёлахиз Евро-
пёйы фыццаг бынат бацахсыныл

ерысты дёр ёмё рамбылдта сыгъзё-
рин майдан.
Грекъаг-ромаг хъёбысхёстёй

Уёрёсейы фыццаг бынат бацахсыны
ерысты сёхи сёрёнёй равдыстой
нё ёрыгон богёлттё. 16 азы кары
богёлтты ерысты 1-аг бынёттём ра-
цыдысты Григорий Бутхудзе, Мёр-
гъиты Марат ёмё Кодзырты Марк.
Кодзыры-фырт ма 2-аг бынат рам-

былдта Европёйы фыццаг бынат ба-
цахсыныл ерысты.

18 азы онг кёуыл цёуы, уыцы бо-
гёлтты 'хсён Уёрёсейы 1-аг бынёт-
тё рамбылдтой Абациаты Рустем
ёмё Беслехъоты Зауыр, кёцы ма
сси Европёйы чемпионаты 3-аг бынат
бацахсёг ацы кары богёлтты 'хсён. 
Нё богёлттён сё афёдзы фёл-

лой хорзыл банымадта Спортивон
цёттёгёнён центры директор, педа-

гогон наукёты кандидат, дунеон кате-
горийы тёрхонгёнёг Гулчиты Вале-
ри: "Уёгъдибар хъёбысхёстёй нё
богёлттё афёдзы дёргъы цы ерысты
архайдтой, уыдоны сёхи равдыстой
сёрёнёй. Уёрёсейы чемпионаты
цыппар 1-аг бынаты кёй рамбылдтам,
уый ныртёккёйы уавёрты у хорз ён-
тыстдзинад. Бёргё, нё фыццаг бы-
нёттё ноджы фылдёр куы уыдаик-
кой, фёлё цы ис, уый дёр хорз у.
Уёдё та нын Сидахъаты Зауырбаг ду-
нейы чемпион кёй сси ёртыккаг хатт,
уый дёр зынаргъ лёварау у, ныртёк-
кё цы уавёртё сёвзёрд, уыдон зон-
гёйё. Нё богёлттён раздёрау фыл-
дёр ерыстё кёй нёй, уый хъыгдары,
фёлё нё тренертё архайынц нё
лёппуты разёнгард кёныныл, цё-
мёй та, дуне куы 'рсабыр уа, уёд
цёттё уой ёппёты бёрнондёр
ерысты архайынмё. Нё зёрдё да-
рём, иннё аз Олимпиаг хъёзтытём
ацёуыны фадат куы уа, уёд уым ирон
богёлттё дёр кёй уыдзысты, ууыл".
Афёдзы дёргъы сёрён архайд

кодтой Ирыстоны уёззау атлетикёйы
скъолайы хъомылгёнинёгтё дёр.
Дунеон спорты разамонджыты фён-
донёй Уёрёсейы уёззау атлети-
кёйы минёвёрттён Европё ёмё
дунеон чемпионаттём сё фёндаг
ёхгёд ёрцыд. Ахём уавёры, ерыстё
кадавар уёвгёйё, зын у спортсменты
цёттёдзинад бёрзонддёр кёнын.
Нё спортсментё цы ерысты архайд-
той, уыдон цыдысты Уёрёсейы алы
рётты, ёмё кёд нымёцёй бирё нё
уыдысты, уёддёр сём нё лёппутё
ёмё чызджытё сёхи цёттёйё
дардтой. Бирё хёттыты Ирыстоны
минёвёрттё цалдёр кары спорт-
сменты ерысты уыдысты тыхджын-
дёрты 'хсён. 
Раппёлинаг сты, куыд нё нёлгой-

маг штангисттё, афтё нё чызджытё
дёр. Дисы бафтыдта йё  бёрёггё-
нёнтёй Уёрёсейы сгуыхт тренер
ёмё спорты сгуыхт мастер Золойты
Хъазыбеджы хъомылгёнинаг Гусалты
Зёринё. Уый канд Уёрёсейы чем-
пионкё не сси 71 кг онг уёзы, фёлё
ма афёдзы дёргъы нё бёстёйы ре-
кордтё фёуёлдёр кодта фондз хат-
ты!
Уёрёсейы чемпионкё сси Челёх-

саты Мёдинё дёр 76 кг онг уёзы
ерысы. Зёринё ёмё Мёдинё ма
уёлахиздзаутё систы Уёрёсейы Ку-
бок рамбулыныл ерысты ёмё Сёри-
бар паддзахёдты цёдисы хъёзтыты.
Нёлгоймёгты ерысты Наниты Ти-

мур фёуёлахиз Уёрёсейы Кубок
рамбулыныл ерысты ёмё Сёрибар

паддзахёдты цёдисы хъёзтыты,
Уёрёсейы чемпионаты та, уёззау
уёзы (+109 кг) ерыс кёнгёйё, ба-
цахста 2-аг бынат. Уёрёсейы чем-
пион сси Хъесаты Георги.
Фёсивёды (20 азы онг) 'хсён

Уёрёсейы фыццаг бынат бацахста
Теблойты Сёрмёт.
РЦИ-Аланийы уёззау атлетикёйы

федерацийы президент Лазарты
Владимир, нё спортсментё цы бё-
рёггёнёнтё равдыстой афёдзы
дёргъы, уый тыххёй загъта: "Уёззау
атлетикё ёмё не ‘ппёт спортён дёр
ацы аз цы хъизёмёрттё ёвзарын
кёнынц фёсарёйнаг политиктё ёмё
сё къёбылатё, уый зонгёйё, нё
спортсменты архайд лёмёгъыл баны-
майён нёй. Нё нёлгоймёгтё ёмё
чызджытё цы ерысты архайдтой, уым
алы ран дёр уыдысты хуыздёртимё.
Уый тыххёй арфёйы аккаг сты, куыд
спортсментё, афтё сё тренертё
дёр. Уыдон зёрдиагёй архайынц,
цёмёй ацы зын рёстёг спортсмен-

тё сё равзёрст спорты хуызыл сё
зёрдё ма сивой, ёмё та цард йё
гаччы куы сбада, уёд цёттё уой ал-
цёмёй дёр. Тынг сёрёнёй ёвди-
сынц сёхи  нё чызджытё дёр. Уыдон
ёмё Наниты Тимуры хуызён спорт-
сментё сты фёзмыныны аккаг, ёмё
нё уырны, нё фёсивёд уёззау атле-
тикёйё раззагдёртимё кёй уы-
дзысты, уый".
Олимпиаг хъёзтыты программёмё

цы спорты хуызтё хауынц, уыдоныл
дзургёйё, раппёлинаг сты нё дзю-
доисттё дёр. Ацы спорты хуызы стыр
бёрзёндтём схызтысты Тасойты
Инал ёмё Таймазты Мёдинё. Та-
сойты Инал ацы аз сси дунейы чем-
пион. Инал у, ирон дзюдоисттёй уыцы
бынат фыццагдёр чи рамбылдта, уы-
цы адёймаг. Инал ма, уымёй уёлдай,
ацы аз дыууё хатты фёуёлахиз дуне-
он кадджындёр турниртёй иу "Стыр
згъёрхуд"-ы ерысты Монголы сёйраг
горёт Улан-Батор ёмё Бакуйы. Но-
джы ма иу дунеон турниры Иугонд
Араббаг Эмиратты Иналы ныхмё уёз-
зау уёзы (+100 кг) фёлёууын ничи
бафёрёзта. Инал иннё азы Олим-
пиаг хъёзтытём балцёг кёй бакус-
дзён, уый ныридёгён бёрёг у. Хуы-
цау зёгъёд, ёмё та дунейы цард
змёнтёг политикты азарёй, Па-
рижмё фёндаг ёхгёд куыннё 'рцё-
уа Уёрёсейы спортсментён.
Олимпиаг спорты хуызтёй нём сё-

рён кёстёртё кёй рёзы, уый гуы-
рысхойаг нёу. Уёлдёр кёй кой ра-
кодтам, уыдонёй уёлдай ма, ацы аз
фесгуыхтысты ёмё Уёрёсейы 1-аг
бынёттё бацахстой: Хъёбёлоты
Артур (бокс, 13-14 азы), Хъараты
Астемыр (бокс, 13-14 азы), Солтан-
ты Камиллё (тхэквондо, 15-17 азы),
Иван Семенов (тхэквондо, 15-17
азы), Абайты Мурат (уёззау атлети-
кё, 18-23 азы), Дзёгъойты Давид
(уёззау атлетикё, 13-17 азы), Цёку-
латы Зёринё (дзюдо, 16-18 азы),
Калоты Зитё (дзюдо, 16-18 азы).
Уыдонёй уёлдай ма, Цакъоты Сёр-
мёт сси Уёрёсейы Кубок рамбулёг
тхэквондойё. 
Уёрёсейы ёмё цалдёр дунеон

ерысты ёнтыстджынёй архайдтой
ирыстойнаг спортсментё, Олимпиаг
хъёзтыты программёмё чи нё хауы,
ахём спорты хуызтёй дёр. Уёрё-
сейы чемпионтё систы: Хъараты
Зауыр (сумо), Церекаты Раман, Вя-
чеслав Кутателадзе, Золойты
Алан, Дыгурты Сёрмёт, Теблойты
Данё, Хъайырты Мёдинё — се
'ппёт дёр армрестлингёй.
Ёрыгёттё ёмё фёсивёды 'хсён

ерысты Уёрёсейы чемпионтё нё
чызджытё ёмё лёппутё систы: су-
мо, лёгёй-лёгмё тохтё, ушу, джиу-
джитсу, къах-къухёй хёст, армрест-
линг, мас-рестлинг ёмё каратэйё.
Ацы спорты хуызтёй нё фёсивёд
рамбылдтой ёрмёстдёр сыгъзёрин
майдантё 33. Мас-рестлингёй Евро-
пёйы чемпионкё сси Илонё Шапка.
Йе 'нёниздзинад хъыгдард кёмён

у, уыцы спортсменты 'хсён ирыстой-
нёгтё ёнтыстджынёй архайдтой:
армрестлинг, уёгъдибар хъёбыс-
хёст, рог атлетикё, паратхэквондо,
стъолыл теннис, футбол, фехтовани,
шашкётё ёмё шахмёттёй.
Футболон клуб "Алани" къуырма

футболистты 'хсён сси Уёрёсейы
чемпион, нё иннё командё ФК
"Ирыстон", 2-аг бынат бацахста, йё
къах хауд кёмён у, уыцы футболист-
ты чемпионаты, командё "Стимул" та
3-аг бынатмё рацыд, йе уёнгтё

хъыгдард кёмён сты, уыцы футбо-
листты ерысты.
Афёдзы дёргъы бирё ерыстё

арёзт ёрцыд ёвзонг спортсментён
спорты къорд хуызёй.

2024 аз у Олимпиаг хъёзтыты аз.
Ахём азмё-иу спортуарзджытё ён-
хъёлмё кастысты уёлдай цымыди-
сёй. Хъыгагён, фёстаг азты цы ха-
бёрттё ёрцыд, уыдон Уёрёсейы
пайдайён нё уыдысты. Нё спорт-
сментён цы цёлхдуртё аразынц фё-
сарёйнаг цъаммар политиктё, уы-
мён Уёрёсе ёмё нём хорз зёрдё
чи дары, уыцы паддзахёдтё дзуапп
раттынмё хъавынц Хёлардзинады
хъёзтытё саразынёй. Уыцы хъёзты-
тё цёудзысты Екатеринбург ёмё
Хъазаны. Уырны нё, уыцы ран Уёрё-
сейы спортивон кад чи хъахъхъён-
дзён, уыдонимё кёй уыдзысты
Ирыстоны спортсментё дёр.
Ног аз уёлахизтёхёссёг аз

рауайёд нё сёрён фёсивёдён!

Спортивон азыл афёлгёст
Ёрвылаз, Ног азы къёсёрыл лёугёйё, алчидёр афёлгё-

сы йё афёдзы фёллёйттыл ёмё хатдзёгтё скёны, амонд-
джын аз ын уыд ёви нё, уымёй.

СИДАХЪАТЫ Зауырбег ТАСОЙТЫ Инал

ТАЙМАЗТЫ Мёдинё
КЁСЁБИТЫ Алинё

ЧЕЛЁХСАТЫ Мёдинё АБАЦИАТЫ РустемБЕСЛЕХЪОТЫ Зауыр

Майрёмы мёй (август)
Задёлескы Нанайы бёрёгбон 3 бон сабаты 
Беслёны Уастырджийы бон 4 бон хуыцаубоны
Сырх дзуары бон 5 бон къуырисёры 
Дурджын Бёрзонды 
Уастырджийы бон

11 бон хуыцаубоны 

Рыны бардуаджы бон 
(Дёргъёвс)

11 бон хуыцаубоны 

Хёрхы Уастырджийы бон 
(Бёлта-Чми)

18 бон хуыцаубоны 

Зилгёйы Уастырджийы бон 18 бон хуыцаубоны
Ног дзуары бон 19 бон къуырисёры
Ирыхъёуы дзуары бон 25 бон хуыцаубоны
Аларды (Захъайы) бон 26 бон къуырисёры 
Майрёмтё: Зруджы 
Зёрин Мады-Майрём ёмё 
Мёздёджы Мады-Майрём

28 бон ёртыццёджы 

Майрёмы куадзён 30 бон майрёмбоны 

Рухёны мёй (сентябр)
Беслён. Номарён бонтё 1-3 

бонты
Джеры дзуары бон 1 бон хуыцаубоны
Ёрджынарёджы фёндагсар
Уастырджийы бон

1 бон хуыцаубоны

Бур хохы (Бурсамдзелийы
дзуары бон)

1 бон хуыцаубоны

Фёззёджы Алардыйы бон 2 бон къуырисёры
Нары дзуары бон 4 бон ёртыццёджы 
Фыдыуани (Сосланы куывд) 8 бон хуыцаубоны 
Гуццаты дзуары бёрёгбон 17 бон дыццёджы
Сидёны Мыкалгабыры бон 19 бон цыппёрёмы
Мады-Майрёмы бон 21 бон сабаты
Зары Уастырджийы бон 26 бон цыппёрёмы

Кёфты мёй (октябр)
Дзылаты Уастырджийы бон 6 бон хуыцаубоны 
Фёззёджы Тутыр 7 бон къуырисёры 
Мигъдау 13 бон хуыцаубоны 
Ичъына 13 бон хуыцаубоны 
Дыгуры Уастырджийы бон 13 бон хуыцаубоны 
Къостайы райгуырён бон 15 бон дыццёджы 
Хоры Сёры куывдтё 27 бон хуыцаубоны 

Джеоргуыбайы мёй (ноябр)

Гал кусартгёнён хуыцаубон 17 бон хуыцаубоны 

Уастырджимё кувён ёхсёв 18 бон къуырисёры
изёрёй

Уастырджимё кувён къуыри 18-24
бонты

Уастырджийыл хи
фёдзёхсён бон

24 бон хуыцаубоны 

Дзывгъисы Уастырджийыл
(фёдзёхсён бон)

24 бон хуыцаубоны

Уастырджийы 
фёндарастгёнён ёхсёв

25 бон къуырисёры -
изёрёй

Сусёны мёй (июл)
Хетёджы Уастырджийы бон 7 бон хуыцаубоны 
Ныхасы Уастырджийы бон 7 бон хуыцаубоны 
Гёлиаты авд дзуары бёрёгбон 7 бон хуыцаубоны 
Дзири дзуары бон 7 бон хуыцаубоны
Кёхцгёнёнтё 14 бон хуыцаубоны
Фыры дзуары бон 15 бон къуырисёры

Хохы дзуары бон 17 бон ёртыццёджы
Фёроны дзуары бон 20 бон сабаты

Рагъы дзуары бон 21 бон хуыцаубоны 
Хуыцауы дзуары бон 21 бон хуыцаубоны
Бызы Сау барёг 23 бон дыццёджы
Дыгуры зёды бон 27 бон сабаты
Къобы Уастырджийы бон 28 бон хуыцаубоны
Атынёг 28 бон хуыцаубоны
Таранджелозы бон 
(Тырсыгомы)

29 бон къуырисёры

Цыппурсы мёй (декабр) 
Ныкколайы бёрёгбон 1 бон хуыцаубоны
Цыппурс (ног нымадёй) 25 бон ёртыццёджы 
Ногбоны ёхсёв 31 бон дыццёджы 

изёрёй

Хурхётёны мёй (июн)
Цёлыччы Дзуары бон 2 бон хуыцаубоны  
Мыкалгабыртё 6 бон цыппёрёмы 
Рекомы бёрёгбон 8-15 

бонты
Кёрдёгхёссён 9 бон хуыцаубоны 

Ардисы авд дзуары 9 бон хуыцаубоны
Ёвзёндаджы 
Уастырджийы бёрёгбон

9 бон хуыцаубоны   

Уёлёмёсыджы Уастырджийы
бон

10 бон къуырисёры  

Амаддзаг (зёронд Бётёхъо) 10 бон къуырисёры  

Ног дзуары бон (ног Бётёхъо) 10 бон къуырисёры

Дзывгъисы Уастырджийы бон 11 бон дыццёджы 
Ломисы Уастырджийы бон 12 бон ёртыццёджы 
Дауджыты бон 16 бон хуыцаубоны
Цыргъобауы бон 16 бон хуыцаубоны 
Уацилла 17 бон къуырисёры 
Саниба - Туаты дзуары 
(Сатъаты)

22 бон сабаты 

Къёлиндар сарёзтой
ХЁМЫЦАТЫ Раман ёмё КЪОДОТЫ Мельс 

Сфидар ёй кодта ёппётдунеон ёхсёнадон змёлд 
“ИРЫ СТЫР НЫХАС” 

Тёргёйтты мёй (мартъи)
Комахсён (Гал кусартгёнён
хуыцаубон)

3 бон хуыцаубоны 

Фыдыкомбёттёны къуыри 4-10 бон
Урсы къуыри 
(цёрвкъахёнтё)

11-17 бон 

Стыр комбёттёны бон 17 бон хуыцаубоны

Стыр комбёттёны 
райдайён

18 бон къуырисёры 

Тутыртё 18,19,20
бон

Хор-хоры бон (Рёмонбон) 19 бон дыццёджы 
Рёстёйы бон 21 бон цыппёрёмы 
Рагон ирон Ногбон 21 бон цыппёрёмы  
Фыццаг лауызгёнён 29 бон майрёмбоны 

Ёртхъирёны мёй (феврал)
Стыр Нафы бёрёгбон 4 бон хуыцаубоны 
Гыццыл Нафы бёрёгбон 11 бон хуыцаубоны 

Алардыйы къуырисёр 26 бон къуырисёры

Зёрдёвёрёны мёй (май) 
Суаны Уастырджийы бон 5 бон хуыцаубоны 
Куадзён 5 бон хуыцаубоны 
Мёрдты куадзён 6 бон хуыцаубоны 
Тхосты Уастырджийы бон 9 бон цыппёрёмы

Цёуёггаг 9 бон цыппёрёмы 

Бёлдёрён 12 бон хуыцаубоны 

Ирон ёвзаджы бон 15 бон ёртыццёджы 

Касутё 18 бон сабаты 

Зёрдёвёрён 30 бон цыппёрёмы 

Тъёнджы мёй (январ)
Ног азы бёрёгбон           1 бон къуырисёры

Цыппурс 
(ирон нымадмё гёсгё)

4 бон цыппёрёмы

Цыппурс 
(чырыстон нымадмё гёсгё)

7 бон хуыцаубоны 

Бынаты бардуаджы ёхсёв 9 бон дыццёджы - изёрёй

Ног бон 
(ирон нымадмё гёсгё)

11 бон цыппёрёмы 

Зёронд ног азы бёрёгбон 13-14
бонты

сабаты -
изёрёй

Ног мёрдтён Ёртгёнёнтё 13 бон сабаты - райсомёй
Бадёнтё 14 бон хуыцаубоны - 

изёрёй 
Доныскъёфёнтё 19 бон майрёмбоны

Фацбадён 21 бон хуыцаубоны 

Хуымгёнёны мёй (апрел)
Къостайы мысён бон 1 бон къуырисёры
Дыккаг лауызгёнёнтё 5 бон майрёмбоны
Астёумархо 11 бон цыппёрёмы
Таранджелозы бон 18 бон цыппёрёмы 
Урсы дзуары бон 21 бон хуыцаубоны

Фёлвёра 23 бон дыццёджы 
Зазхёссён 27 бон сабаты
Дзимыры Саниба 28 бон хуыцаубоны
Къутугёнёнтё 28 бон хуыцаубоны

1
2
3
4

5
6
7
8
9
10
11

12
13
14
15
16
17
18

19
20
21
22
23
24
25

26
27
28
29

ККъъ..
ДДцц..
ЁЁцц..
ЦЦпп..
ММбб..
ССбб..
ХХбб..

Феврал 
ККъъ..
ДДцц..
ЁЁцц..
ЦЦпп..
ММбб..
ССбб..
ХХбб..

Мартъи 

1
2
3

4
5
6
7
8
9
10

11
12
13
14
15
16
17

18

23
24

25
26

28

30
31

ККъъ..
ДДцц..
ЁЁцц..
ЦЦпп..
ММбб..
ССбб..
ХХбб..

Апрел 
1
2
3
4
5
6
7

8
9
10
11
12
13
14

15
16
17
18
19
20
21

22
23
24
25
26
27
28

29

ДДцц..

ССбб..
ХХбб..

Май   

ДДцц..
ЁЁцц..
ЦЦпп..
ММбб..
ССбб..
ХХбб..

Июн  

ККъъ..
ДДцц..
ЁЁцц..
ЦЦпп..
ММбб..
ССбб..
ХХбб..

Июл  
11
22

44
55
66

1166

1188

2200
2211

2233
2244

2266
2277
2288

3311

ММбб..
ССбб..
ХХбб..

Октябр 

ХХбб..

Январ 
1
2
3
4
5
6
7

8
9
10
11
12
13
14

15
16
17
18
19
20
21

22
23
24
25
26
27
28

29
30
31

Культурёйы кусджыты ёппётуёрёсеон профцёдисы Цёгат Ирыстоны
республикон организаци уын зёрдиаг арфё кёны Ног, 2024 аз ёмё Цыппур-
сы фёдыл!
Ног аз алкёддёр вёййы ивддзинёдты, фидёны ёхсызгон цауты ныф-

сдёттён, бёллицтё ёххёстгёнён рёстёг, Цыппурсимё та баст сты
бинонты хъармдзинад, хиуётты уарзондзинад.
Уадз ёмё уын ацы ёмбисонды бёрёгбёттё, ёппёты хуыздёр традици-

тё бахъахъхъёнгёйё, уё хёдзёрттё байдзаг кёной хъёлдзёгдзинад ёмё
дзёбёхдзинадёй. Нё зёрдё уын зёгъы фидар ёнёниздзинад, амонд,
куысты ёнтыстдзинёдтё  ёмё сабырдзинад!

ГОДЖИАТЫ Еленё, 
Культурёйы кусджыты ёппётуёрёсеон профцёдисы 
Цёгат Ирыстоны республикон организацийы сёрдар

Кадджын ёмкусджытё! Зынаргъ ёмбёлттё!

Зёрдиаг арфё уын кёнын Ног аз ёмё Цыппурсы тыххёй! 
Нё уарзон, цинёйдзаг бёрёгбон нём ёрбахёстёг. Ног аз дзаг у ныфсытёй, ёнёнхъёлё-

джы бёллицтёй, ёмбёлём ыл нё хиуёттё ёмё хёстёджытимё. 
Кёронмё цы аз фёхёццё кёны, уым дзёвгар зындзинёдтё уыд,

фёлё нын балёвар кодта амондджын фёзилёнтё, царды ног фёл-
тёрддзинад, тёлмёнтё.

Ног аз уын сабырдзинад, фидыддзинад ёмё ёнёниздзинад ёр-
хёссёд. Профессион ёнтыстдзинёдты ёмё хуыздёр фадётты аз куыд уа, уый уын мё
зёрдё зёгъы. Алкёй хёдзармё дёр ёрхёссёд амонд ёмё фарн!

Ног азы хорзёх уё алкёй дёр уёд!

ХХЪЪООДДЗЗААТТЫЫ ЭЭрриикк,, 
ППссииххииааттрроонн рреессппууббллииккоонн ррыыннччыыннддоонныы ххааййааддыы ррааззааммооннёёгг

Зынаргъ ёмкусджытё!

88

ДДззыыррддббыыдд
1. Алы аз дёр ралёууы… 2.

Хёцёнгарз. 3. Рагон ирон хъазт.
4. Бёлас. 5. Хъуымац. 6. Мёрд-
ты  бёстё.  7. Паддзахад  Афри-
кёйы.  8. Нымайёг.  9. Хёлд,
пырх. 10. Хъомылгёнёг. 11.
Суткёйы  афон. 12.  Аразён
ёрмёг. 13.  Кусёг  фос. 14.  Ёп-
паринаг уёлёдарёс, дзаума.
15. Ёхсёрдзён Цёгат Аме-
ричы. 16. Хъуымац. 17. Къуы-
рийы бонтёй иу. 18. Хъыг-
дард буар. 19. Ёгъдау. 20.
АИШ-ы ёхца. 21. Нарты ёртё
мыггагёй иу. 22. Исбонмё ных-
хилёг. 23. Хъулон. 24. Сакъадах
Индонезийы. 25. Тыхгёнёг. 26.
Хор. 27. Агуыридуры ёрмёг. 28.
Дохтыр. 29. Афёдзы райдайён.
30. Цины бон. 31. Зёрдёйы хай.
32. Хус суг. 33. Хёларзёрдёйы
миниуёг.  34. Бёзджын.  35. Го-
рёт Мёскуыйы облёсты. 36.
Зындгонд немыцаг физик.

ФЁРСЫРДЁМ: 1. Сурёт. 7. Скъёт. 11. Чумёдан. 13.
Ёвдадз. 14. Ёнёсым. 15 "Ирыстон". 17. Къёдзил. 18.
Ерастъы. 19. Амадиес. 21. Ёнус. 23. Ирёд. 27. Цёхх. 28.
Къёпи. 30. Егар. 31. Ёхсёрдзён. 32. Рухстауёг. 34. Тута.
35. Зёвёт. 36. Эзоп. 37. Диди. 40. Игёр. 44. Чъырдур. 47.
Сугъахъ. 48. Иударон. 49. Иуёндёс. 52. Уырынг. 53. Ар-
къау. 54. Ёфсондз. 55. Зныгъ. 56. Онегё.

БЫНЫРДЁМ: 2. Уддзёф. 3. Ёвдузён. 4. Дуар. 5. Фёр-
судзён. 6. Бало. 8. Кантатё. 9. Ёфсати. 10. Дёркъ. 12.
Ёмдых. 15. Илас. 16. Неси. 20. Тёрхъус. 21. Ёхсёнад. 22.
Уаддымд. 24. Рёхснёг. 25. Делавэр. 26. Галёгон. 28.
Къёдз. 29. Ихуат. 33. Ёвёрёндон. 38. Ирайнаг. 39. Ичъи.
40. "Ирис". 41. Ёндарён. 42. Усгур. 43. Ёгёрон. 45. Ёр-
гъаг. 46. Ёнгуз. 50. Уёфт. 51. Ёрдз.

Зынаргъ ёмбёлттё!
Хетёгкаты Къостайы номыл

паддзахадон университеты жур-
налистикёйы факультеты ахуыр-
гёнджытё ёмё студентты кол-
лективы номёй айсут арфётё
Ног азы тыххёй!

Уёларвон драконы аз ёвдисы
тых, хицаудзинад, куырыхондзи-
над ёмё уёздандзинад!
Уадз ёмё уын 2024 азы уа

ногдзинёдтимё, арфхъуыды-
джын фёндёттимё, ёмё уё
йё фёстё чи ахона, ахём  цау-

тимё сёмбёлыны фадат!
Уё равг иттёг хорз куыд уа, уе ‘нёниздзинад —

фидар, хъысмёт та — зёрдёхалар!
Сабырдзинад, циндзинад ёмё амонд уе ‘ппётён

дёр уё хай уёнт!
Не ‘мгуыстады тыххёй уын — стыр бузныг!

ХЁБЁЛАТЫ Фатимё, 
факультеты декан 

Ног 2024 азы къёсёрыл зёрдиаг
арфётё кёнын мё хёлар Дзёуджы-
хъёуы 32-ём маршруты шофыр, За-
воды поселочы цёрёг  Бестауты
Владимиры фырт Махарбегён. Хорз
фыд, дзёбёх сыхаг, лёггадгёнаг,
ахёмёй йё зонынц хиуёттё ёмё
къабёзтё дёр. Йё бинойнаг Таняи-
мё хъомыл кёнынц дыууё кёстёры
— Оксанё ёмё Батрадзы.
Ёнцон нёу адёмимё кусын, уёл-

дайдёр та — шофырён. Фёлё адё-
мы цёст уынаг у, бёлццёттёй бирётё раппёлынц йё
зёрдиаг куыст ёмё архайдёй, йё аудындзинадёй. 
Нё зынаргъ Махарбег! Ёнёниз, уёнгрогёй, зёрдё-

райё куыд атындзай ёрвылбон дёр дё бёрнон куыстмё,
уыцы арфё дё уёд! Ног азы хорзёхтё,
бинонты амонд, кёстёрты рё-
сугъддзинад дё хай!       
Сёумёрайсом, дам, бирё

зёдтё фёцин кёнынц ху-
рыскастыл,   хохёй —
быдырмё! Се 'ппёт дёр
дын ёххуысгёнёг уёнт!
Лёгты дзуар де 'мбал!

БЫЗЫККАТЫ Земфирё

Ног аз ёрбацёуы, ёмё уарзон бёрёгбоны фёдыл зёрдиаг арфё кёнём Беслён
ёмё Рахизфарсы  районы цёрджытён! Ног азмё алчи ног хёрзтём фенхъёлмё кёсы,
ёмё Хуыцауы бафёндёд, цёмёй нё бёллицтё, нё рёсугъд фёндтё нё къухы
бафтой. Фыццаджыдёр, Не Скёнёг ёмё йе сконд зёдтёй курём, цёмёй хёст
банцайа, ёмё нё сахъгуырд фёсивёд, нё хёстон лёппутё сёрёгас ёмё ёнёнизёй
сё хёдзёрттыл сёмбёлой! 
Зынаргъ ёмбёлттё! Нё зёрдё уын Ног азы зёгъы фидар ёнёниздзинад, стыр

цардамонд,  бёркадёй уё алы хёдзар дёр дзаг куыд уа, ёдыхст куыд уат, уё кёстёртё
уын се 'нтыстдзинёдтёй уё зёрдё куыд рухс кёной! Ног аз ёмё Цыппурсы хорзёх уё
уёд! 

МЁРЗАТЫ Сталин, Беслёны кадджын гражданин, районы Ныхас, 
Афганистаны хёсты ветерантё, Беслёны Сылгоймёгты совет, 

Ирыстоны Фёскомцёдисы Рахизфарсы районы хайад

Дохтыры куыст чи равзары, уый йё фёлмён ныхас ёмё алы фезмёлдёй дёр ёппётвёр-
сыгёй баххуыс кёны рынчынён. Фёнды мё зёгъын дыууё дохтыры тыххёй. Нино ку-
сы Тагъд ёххуысы республикон рынчындоны, Беллё та кусы 5-ём поликлини-
кёйы. Сё уёздан ахаст ёмё фёлмён дзырдёй дёр мын фыццаг бацы-
дёй мё зёрдёйы цырагъ ссыгътой ёмё низ дёр фёкъаддёр кодтой.
Иу ныхасёй, мё цёстёй мё ракёсын кодтой сё

бёстон фезмёлд ёмё дёсныйадёй. Фёнды мё Ног азы
къёсёрыл сё дыууёйён дёр стыр арфётё ракёнын.
Зынаргъ Нино ёмё Беллё! Уё бёрнон куысты ён-

тыстджын ут! Амондджын ут уё бинонтё, ёмё уё чи
уарзы, уыцы къабёзтё ёмё хорз адёмтимё. Ног аз уын
ёнёниздзинад ёмё бирё хёрзтё ёрбахёссёд!  

Ацы зёрдиаг арфётё уын кёны Тарскёйё Сергей

Газет "Рёстдзинад"-ы кусджытё!

Айсут нё зёрдёбын арфётё Ног, 2024 азы тыххёй!
Цы ‘гъдау баззад, уымё гёсгё ногазон бёрёгбётты

ивгъуыд рёстёгён хатдзёгтё скёнём ёмё фидёнмё
ног хъуыддёгтё фёнысан кёнём.

2024 аз цавёр уыдзён, уый нё алкёмёй дёр аразгё
у! Нё зёрдё уын зёгъы, цёмёй суа ёппёты уёндондёр
фёндётты ёмё бёрзонддёр уёлхохмё схизыны аз!
Ёнёниздзинад, сабырдзинад ёмё амондёй хайджын ут! 
Ног азы хорзёх уё уёд!

Республикё Цёгат Ирыстон-Аланийы 
Муниципалон сконды совет

Рёсугъд ёнкъарёнтё ёмё ныф-
симё ёнхъёлмё кёсём Ног азмё,
йё къёсёрыл нё алчидёр хорздзи-
нёдтём фёбёллы. 

Зынаргъ Джульеттё, зёрдиаг арфё
дын кёнын Ног, 2024 азы фёдыл!
Хъёдгёроны цёрджытён бирё
хёрзты бацыдтё, не 'мзёххон хъайта-
ры ном сёнусон кодтай, зёрдиагёй
бакуыстай цымыдисаг кинонывыл,
ёмё дын — бузныг.

Уадз ёмё дё хуыздёр бёллицтё,
сыгъдёг хъуыдытё ёмё фёндтё
сёххёст уёнт. Дё хёдзары ёрфы-
сым кёнёнт циндзинад ёмё уарзон-

дзинад, зёрдёйы рухс ёмё фарн! Уё кёстёрты
цинёй ёфсёст ут!

Ног аз уыл уёнгрог
ёмё зёрдёрухсёй
ёрцёуёд уё бинонти-
мё, уё уарзон адёми-

мё.
ГГИИООТТЫЫ ААссллаанныы ббииннооннттёё

Ног азы хорзёх уё уёд, Цёгат Ирыстон-Аланийы
ёппёт цёрджытё! Уадз ёмё Драконы аз райдайа
ирд уёлахизтёй, алкёмён дёр суёд амондджын
аз! Уе 'нёниздзинад — фидар, афтёмёй уём фё-
рёзтё фаг куыд уа уё рёсугъд бёллицтё ёмё
фёндтё царды рауадзынмё, уый, уадз ёмё 2024
азы символ — Драконы бафёндёд!

ГИОТЫ Руслан, Ёппётуёрёсеон политикон 
партии "Граждайнаг платформё"-йы 

регионалон хайады сёрдар;
ТУГЪАНТЫ Владимир, спорты сгуыхт мастер,
Уёрёсейы бёхты спорты вице-президент;

ХЁДАРЦАТЫ Махарбег — олимпиаг хъёзтыты
дыууё хатты чемпион, 

ЦИПУ-йы кадджын профессор;
АБАЙТЫ Алан — Ёппётуёрёсеон ёхсёнад 

"Уёрёсейы ёвзонгад"-ы сёрдар, мёскуыйаг
ирётты ёхсёнады сёрдар, педагогон наукёты

доктор

Нё дзёбёх, ёппётёй хуыз-
дёр мад, нё сыгъзёрин нана Зи-
нё! Ёрбахёццё кёны Ног, 2024
аз! Бирё адёмтё кувдзысты
ёмё курдзысты Дунескёнёг
Стыр Хуыцауёй сабыр цард,
ёнёниздзинад, кёстёрты
амонд, стёй ма бирё-бирё азты
цёрёнбон!

Нё уарзон, алцымбарёг ёмё
зондамонёг мад, нана Зинё!
Ног аз дын ёнёмаст цард, би-

рё хёрзтё ёмё кёстёрты рё-
сугъддзинад ёрбахёссёд! Дё
зёрдёмё кёддёриддёр ирд
хур куыд кёса, цардёй разы куыд уай, бинонтё ёмё
хиуёттён адджын, уыцы амонд дё уёд!
Адём дё зонынц, уарзынц, семё фёлмён ныхас

ёмё ёгъдауёй баст дё хиуёттимё, сыхбёсты дёр
бирётён дё нёртондзинадёй дё дёнцёг. Азты
цёг цёуы, фёлё ма нын бирё  цардхъомёй, уёла-
хизёй фёцёр!

Дё кёстёртё, 
уыдоны цот ёмё сё хъёбул

РЦИ-Аланийы цёрджытён

Хъалёгаты Джульеттёйён

Хапсёты-Хъайтмазты 
Баболайы чызг Зинёйён

Бестауты Владимиры фырт
Махарбегён

Зынаргъ хёлёрттё! Зёрдиаг
арфётё айсут газет "Рёстдзи-
над"-ы кусджытёй Ног 2024 азы
бёрёгбоны фёдыл!
Адёймаг ёппынёдзух хуыз-

дёрдзинадмё тырны ёмё йё
царды, йё куысты фенхъёлмё
кёсы хуыздёр ёмё ёнтыстджын-
дёр бонтём. Уё ёнёхин ёмё
зёрдиаг архайдёй адёмы фар-
нён у уё куыст. Уё куыстуат
ёхсёвёй-бонёй ёнёрлёугёйё
тауы йё хорзёх Иры фарныл, дзыл-
лётыл. Уё рауагъд газеттё, журналтё
ёмё чингуытём, ёрхъёцмё нё лёу-
гёйё, фенхъёлмё кёсынц канд нё
республикёйы цёрджытё нё, фёлё ма
бирё дзыллётё ёндёр бёстёты дёр.
Рёстмё ут кёддёриддёр, ёмё уыл
рёсугъд бёрёгбёттё кёнёд!
Уё бинонтё, хёлёрттё ёмё хиуёт-

тён Ног аз бирё хёрзтё, цардамонд ёрбахёссёд!
Бирё фёцёрут уарзонёй сыгъдёг арвы бын, хурзё-
рины цыллё тынтё уын нывёндёнт уё зёрдётё,
уё равг, уё кёстёртё  ёмё  уарзон адёмты!
Фарнамонд уё райдзаст хёдзёртты!

ААккццииооннеерроонн ёёххссёённаадд 
""ООссееттиияя-ППооллииггррааффссееррввиисс""-ыы 

ггееннееррааллоонн ддииррееккттоорр 
ККООЗЗААТТЫЫ ВВииттааллии 

ёёммёё ййее ‘ммккууссдджжыыттёённ

Дзуаппытё 23 декабры номыры мыхуыргонд дзырдбыдён

ГЁЗЗАТЫ Маргаритё

Ног аз
Урс пакъуытёй уёлдёф
Байдзаг ис, кёс-ма
Фегом ис уёларвён
Раст йё баз цыма.

Рог дымгё сё хъазы,
Алырдём тёхынц.
Ног азён йё разы
Зилдухтё кёнынц.

Рауай, рауай, Ног аз,
'Нхъёлмё дём кёсём.
Фембёлдмё ёрвылаз
Демё мах бёллём.

Не 'ппёты хёдзёртты
Дзаг фынгтё цёттё
Махён ды ёнусты
Адджын уазёг дё!

Ногёй та дём кувём:
"Амонд демё 'рхёсс!"
Адёмы бёллицтём 
Ды дзёбёх ёркёс.

Сидём дём ёххуысмё:
"Бёстё сабыр уёд!"
Де 'рбацыд дзыллётён
Стыр ахъаз фёуёд!

АрфётёАрфётёГазет "Рёстдзинад"-ы
редакцийы кусджытё!

Хёбёлаты Тимуры чызг Нино ёмё 
Калоты Тамерланы чызг Беллёйён

Беслён ёмё Рахизфарсы районы цёрджытён

